
Ол оьзюню загьмат ёлун ин-
женерден башлап, Дагъыстанны 
гьукуматыны ёлашчысына ерли 
гётерилген ва республиканы 
яшавлукъ-экономика оьсювю-
не уллу къошум этген. Чинкдеси, 
бизин республиканы халкъла-
рыны арасындагъы бирликни 
ва дослукъну болдурмакъ учун 
да айрыча жагьчылыкъ  гёрсет-
ген. Дагъыстанны гьукуматы-
ны Председатели болуп инг де 
къалмагъал лы, къавгъалы  оьт-
ген асруну 80–90-нчы йылла-
рында  чалышгъангъа гёре, ол  
яшав  ва  иш  сынавун асувлу 
кюйде пайдаландырып,  эконо-
мика ва политика къурумланы 
ишин ёрукълашдыргъан, бажа-
рывлугъун къоллап, шоланы тюз 
ёлгъа салмакъ учун кёп иш этген. 
Бугюнлерде  де ону аты ва этген 
ишлери унутулмай.

тюнегюн, январ айны 30-да 
тувгъан  гюню белгиленгенден  

къайры да, ону  унутулмажакъ 
ишлерин гене де айтмагъа  бир-
дагъы  бир себеп бар.  Магьач-
къала шагьардагъы оьзюню аты 
къоюлгъан  орамда абдуразакъ 
Мирзабековгъа салынгъан эс-
деликни скульптору, Др-ни халкъ 
художниги Магьамматали алиев, 
олай да архитектору руслан  Ума-
латов  Дагъыстанны архитектура 
тармакъдагъы пачалыкъ сав-
гъатына гёрсетилген. Биз гьисап 
этеген кюйде, олар шо  савгъат-
гъа  герти кюйде лайыкълы.  неге  
тюгюл де аты данггъа чыкъгъан  
гёрмекли пачалыкъ  чалышывчуну 
келпетин пагьмулу кюйде ярат-
гъандан къайры да, республика-
ны  тахшагьарыны шо орамларын  
лайыкълы кюйде безендирме-
ге болушлукъ этген. Инг аслусу, 
эсделик белги халкъгъа гьалал 
къуллукъ этивню уьлгюсю болгъан 
абдуразакъ Мардановични асил 
ишлерин торайып гелеген яш на-
слуну вакиллерине гьар гезик де 
эсине салагъан келпет гьисапда 
гёрсете. 

Насрулла  бАЙбОЛАтОВ  

ПАчАЛыкъ сАВгъАтгъА гёрсетиЛгеН
белгили экени йимик,  бизин  республикада  оьзюню  асил  
ишлери булан танылгъан пачалыкъ чалышывчу Абдуразакъ 
Мирзабеков къумукъланы арасындан чыкъгъан  инг гьакъыл-
лы, гёрмекли адамларыбызны бириси эди. 

ДАгъыстАННы бАшчысыН
къАбуЛ этгеН

Инг алда Сергей Меликов би-
зин республикадагъы гьалны  бет-
ге-бет ёлугъуп малим этмеге им-
канлыкъ бергени учун россияны 
Президентине  оьзюню разилигин 
билдирген. россияны Президенти 

ювукъ вакътини ичинде Дербент 
шагьаргъа этген сапарыны агьа-
миятлыгъын эсгерген. 

Др-ни Башчысыны сёзлерине 
гёре, бизин республикада  эко-
номиканы  оьсювю айрыча гьис 

этиле. ачыкълашдырып айтгъан-
да,  гетген йылны 11 айыны гьа-
силлерине гёре промышленост 
тармакъда гелимлер 6,5 процентге 
артгъан. Шолай да юрт  хозяйство 
малланы болдурагъанланы ге-
лимлери  буса, оьтген йылны шо 
заманы булан тенглешдиргенде 7  
процентге кёп болгъан. гьар тюр-
лю тармакъларда чалышагъан 
касбучуланы айлыкъ алапалары 
4,1-4,2 процентге артдырылгъан. 
Ол билдиргени йимик, бизин  рес-
публикада далапчылыкъ булан  
машгъул   болагъанлар оьзлени 
гьаракатын «ачыкъ кюйде» юрют-
сюн учун бир тюрлю чаралар 
гёрюле. тек шо муратгъа толу 
етишмеге бажарылмай. Шо  тар-
макъдагъы гьалны мекенли кюйде 
ёрукълашдырмакъ учун арасын  
бёлмейли  иш юрютмеге  тюшежек. 

Оьз гезигинде владимир  Пу-
тин Украина бойда юрюлеген хас 
асгер  гьаракатдан уьйлерине 
къайтагъан уланланы иш булан 
таъмин этивню  туварып къой-
магъа ярамайгъанын билдирген. 
неге тюгюл, уьлкени ёлбашчысы-
ны сёзлерине  гёре. Украина бой-
да юрюлеген хас асгер гьаракат 
тамамлангъан сонг да олар гьар 
тюрлю тармакъларда ишин узат-
магъа гереклер. 

Арбагюн, январ айны  29-нда, кремльде россияны  Президен-
ти Владимир Путин Дагъыстанны башчысы сергей  Меликов- 
ну къабул этген. Оьтгерилген шо ёлугъувну барышында ре-
гионну ёлбашчысы бизин  республикада бугюнлеге ерли не 
къадар иш этилип турагъанын, шону булан бирге, гьар тюрлю 
тармакъларда къолда  этилген  уьстюнлюклени гьакъында 
малим этген.

«АМАНЛыкъгъА 
бАЙЛАВЛу чАрАЛАр 
гёрюВ АгьАМиятЛы»

чиЛЛе  АЙНы  гюНЛери
Февраль (чилле) ай
къатты сувукълар болса, 
яй яллавлу, исси болса язбаш 
салкъын болур

Жамболат  САлАвОв:

«АЙЛАНч  бусА  ДА, 
ёЛ  яхшы»

къАрАВсуз къАЛгъАН 
къуМукъ юрт

ерЛерДеН  хАбАрЛАр

Хасавюрт район

райондан Ватан «гьайт» дегенде «вайт» 
деп украинадагъы хас асгер чаралагъа къур-
шалгъанлар аз тюгюл. Олар  80 йыл алъякъда 
фашизмни енгип бажаргъан уллаталары-
ны атын ер этмейлер. яв майданларда герти 
игитликни уьлгюлерин гёрсетелер.

Мисал учун, темиравуллу лейтенант темир-
лан абуталимов уьлкени лап оьр савгъатына 
– россияны Игити деген атгъа ес болгъан. Он-
дан къайры, темирлан биринчилерден болуп 
«Игитлени заманы» деген федерал програм-
магъа къошулгъан. аллагь буюрса, биз ону  
ювукъ арада  уллу гьакимият къуллукъну кюте 
туруп гёрежекбиз.

Бугюнлерде районгъа бирдагъы бир къу-
ванчлы хабар етишген. рФ-ни Президенти 
в.Путинни къарары булан  хас асгер гьара-
катда ортакъчылыкъ эте туруп, айрыча тава-
каллыкъ гёрсетген къарланюртлу Шабазгерей 
акайчиков «Къоччакълыкъны ордени» булан 

савгъатлангъан. Бизин уланланы уьстюнлю-
клери булан къутлай туруп, барысына да уьй-
лерине эсен-аман къайтмакъны ёрайбыз.

Хумторкъали район

къоркъмаскъалада ерли жамаатны Да-
гъыс тан республиканы гьукуматыны предсе-
детелини заместители Абдурагьман Магьму-
тов булан ёлугъуву болгъан.

Ёлугъувда оьзге масъалалар булан янаша 
спорт идараланы  масъаласы да арагъа чыкъ-
гъан.

«не Къоркъмаскъалада, не оьзге уллу юрт-
ларыбызда бугюнге ерли тийишли даражада 
ишлейген спорт комплекслер ёкъ. Хоншудагъы 
къотан юртлар буса спорт заллар булан толу 
кюйде таъмин этилген. Бизге дегенде, бюджет-
де  къуру акъча  табулмай къала», - деп, ачыкъ 
соравлар бере эди жамаатны вакиллери. 

а. Магьмутов оьз янындан къоркъмаскъа-
лалылар гётерген бары да масъалаланы 

гьисапгъа алажагъына ва республиканы про-
граммаларына къошма къаст этежегине сёз 
берген.

къаягент район

районда «Ана тилни ва адабиятны инг 
яхшы муаллими» деген республика конкурс-
ну муниципал тирети оьтгерилген.

янгыкъаягентдеги орта школада жыйылгъан 
педагоглар эки гюнню узагъында оьз арасын-
дан лап да бажарывлу, сынавлу касбучуланы 
танглай. Харлысыз жюри чыгъаргъан гьасил-
леге гёре, къумукъ тилден ва адабиятдан ян-
гыкъаягент орта школаны муаллими нарижат 
Бабаева алдынлыкъны алгъан.

Конкурсда уьст болгъанлар район админи-
страцияны билим берив управлениесини гьюр-
метлев грамоталары булан савгъатлангъан.

Алав АЛиеВ.

«Мени Дагъыстаным – мени ёлларым» деген 
регион ва шолай да «асил ёллар – аманлыкъ-
ны ёллары», «Онгайлы шагьар шартлар учун» 
деген федерал программаланы оьлчевюнде 
кёп иш этилинген. алда буса къоллавчуланы 
транспорт къуллукъларын камиллешдирмек 
учун дагъы да кёп агьамиятлы масъалалар-
борчлар токътагъан.

Магьачкъалада Совет Союзну эки керен 
Игити агьмат-Хан Солтанны атындагъы  халкъа-
ра аэропортунда «транспорт къуллукъчуланы 
2024-нчю йылда этилген ишлерини натижалары 
ва 2025-нчи йылгъа белгиленген борчлар» де-
ген масъалагъа гёре Др-ни транспорт ва ёл хо-
зяйство министри Жамболат Салавовну прес- 
конференциясы оьтгерилди.

Прес-конференцияны ортакъчыларына – 
регионну ва федерал оьлчевдеги маълумат 
къуралларыны къуллукъчуларына эсгерилген 
министерликни башчысы гюнлюк низамгъа са-
лынгъан масъалагъа гёре къысгъаракъ баян-
лыкъ берди.

– гертиден де, бизин алдыбызда сыйлы ва 
жаваплы борч ёллардагъы онгайлы транспорт 
къуллукъланы сан янын болдурув  булан къол-
лавчуларыбызны аманлыгъын сакъламакъ йи-
мик масъала токътагъан, – деп узатды ол оьзю-
ню сёзюн. 

Оьтген йыл транспорт къуллукъланы ёрукъ-
лашдырыв учун юрюлген гьаракатны натижа-
сында кёп иш этилди. Ерли, регион, федерал 
оьлчевдеги ёлланы 445  чакъырымгъа ювугъун-
да ярашдырыв-янгыртыв ишлер оьтгерилген. 
Ёл байлавлукъланы беклеширмек мурат булан 
18 кёпюр ярашдырылды. «асил ёллар – аман-
лыкъны ёллары» деген федерал программа-
ны оьлчевюнде 342 объект ярашдырылгъаны 
гьакъда разилик булан эсгермеге ярай. Озокъ-
да,  бу йыл да ёллардагъы юрюшню низамын 
ёрукълашдырмакъ учун ёллар, орамлар он-
гайлы къураллар алатлар булан ясандыры-
лажакъ, юклени ва пассажирлени ташыйгъан 
транспортну санаву янгылары къошулуп къол-
лавчуланы онгайы учун башгъа-башгъа марш-
рутларда юрюжек…

Прес-конференцияны барышында «асил 
ёллар – аманлыкъны ёллары» деген  проектде 
белгиленген борчлар яшавгъа чыгъарылгъаны 
ва шону орнуна гележекде янгы «транспорт» 

деген проект пайдаландырылажагъы гьакъ-
да да айрыча эсгерилди. ахырында министр 
журналистлени янындан берилген кёп къадар-
дагъы соравлагъа да жаваплар къайтарды.

транспорт къуллукълардан пайдаланагъан 
къоллавчуланы, маълумат къуралланы вакил-
лерини, ёлавчуланы арзаларын, соравларын 
гьисапгъа алып ёлугъувлар оьтгерилегени ай-
лана якъда тувулунагъан масъалаланы аян-
лашдырып, йиберилген кемчиликлени алдын 
алма кёмек эте. Узакъ къоймай тийишли ча-
раланы гёрмеге борчлу этегени гьакъда да 
разилик булан эсгерилди. неге десегиз, гьава, 
сув, автомобиль ва темир ёл транспортну къул-
лукъларындан пайдаланагъанланы умуми са-
наву йылдан-йылгъа артып тербей. Дагъысын 
айтмагъанда, Магьачкъала аэропортну къул-
лукъларындан гетген йыл 3 миллиондан да кёп 
пассажир пайдалангъан. 

Бизин республикабызгъа къонакълай ге-
леген туристлени транспорт къуллукъларын 
кютюв тергевсюз къалмайгъаны, гележекде де 
регионну экономика-яшавлукъ масъалаларын 
ёрукълашдырывгъа кёмек этилежеги, къол-
лавчуланы хошландырагъан шартланы болду-
рувуну айлансында эркин кюйде гьакълашыв 
юрюлдю.

къарамагьаммат  къАрАеВ.

Жамболат  САлАвОв:

«АЙЛАНч бусА ДА, ёЛ яхшы»
къумукътюзде бирев-биревге аманлыкъ ёрап сапар чыгъа бусакъ, яхшы ёл ёрайгъа-
ныкъ, озокъда, халкъ арада макъталгъан ва лап да сыйлы къылыкъланы бириси. 
Артдагъы йылларда бизин республикабызда ёлларда ва орамларда юрюшню низамын 
ёрукълашдырып, шолайлыкъда болма имканлы хатабалагьланы алдын алывгъа айры-
ча тергев берилегени гьар абатда деген кюйде ачыкъ болуп гёрюне. 

тюнегюн, январ айны 30-нда, Да-
гъыс тан республиканы халкъ Жыйы-
ныны 40-нчы  сессиясы оьтгерилген. 
сессияны республика парламентни 
спикери завур Аскендеров ачгъан 
ва юрютген.

Бизин республиканы парламентини 
оьтгерилген гезикли  сессиясыны  гюнлюк 
низамына гёре депутатлар 15 тюрлю масъ-
аланы арагъа салып ойлашгъан, бир-бир 
законлагъа алмашынывлар ва толумлаш-
дырывлар этген.  

ачыкълашдырып айтгъанда, «Дагъыстан 
республиканы пачалыкъ ватандашлыкъ 
къуллугъу гьакъында», «Дагъыстан респуб-
ликаны  муниципал къурулувларыны  да-
зуларын  мекенлешдиривню гьакъында», 
«Дагъыстан республиканы юрт хозяйство-
сун оьсдюрювню гьакъында». «яшыл чачыв-
ланы къоруп сакълавну гьакъында» деген 
ва оьзге   законлар экинчи охувда тасдыкъ 
этилген. Сессияда къаралгъан законланы 
арасында    яшланы ихтиярларын якълавну 
гёз алгъа  тутагъан, ерден чыгъагъан мад-
даланы, олай да  оьзге тармакъланы къур-
шайгъан законлар да  бар. 

Шону булан бирге, Др-ни Халкъ Жыйы-
нында 2024-нчю йылны декабр айында 
къурулгъан хас  асгер гьаракатны ортакъ-
чыларыны  ва ветеранларыны ишлерине 
къарайгъан комитетини ёлбашчысы  сай-
лангъан. Бизге  белгили  болгъаны  йимик, 
депутатлар  шо комитетни ёлбашчысыны 
къуллугъуна гёрсетилген абдулла  Магьам-
матовгъа бир гёнгюлден тавуш берген. Ол 
Украина  бойда  юрюлеген хас асгер гьара-
катгъа биринчи  гюнлеринден тутуп, гёнгюл-
лю кюйде къуршалгъан.

Насрулла  бАЙбОЛАтОВ.  

ДАгъыстАННы 
хАЛкъ ЖыЙыНыНы 
гезикЛи сессиясы

Азиз МичигишеВ,
баш  редактор

ассаламу алейкум, уьюгюзге яхшылыкъ, аяв-
лу охувчулар. яшавда не де болагъангъа уьй-
ренип къалгъанбыз. гьатта шу чу болма ярамас 
деген затлар да болуп къала. яда болма къарай. 
гьилла, алдатыв, ялгъан – булар барысы да гьар 
абатда ёлугъагъан «ёлдашларыбыз». 

гетген жума негер де инанып къалма тюшмей-
генни гьакъында язгъан эдим, тек бу тема уллу 
экенге гёре, бугюн дагъы да бир-эки сёз къошма 
сюемен. Ким не айтагъангъа инанып къалсакъ, 
алданып зарал гёрме болабыз. Бютюнлей айла-
на якъ бизин «утма» къарай деген ой дурус тю-
гюл, тек сакълыкъ болса, эшитген маълуматны 
гёзден гечирсек, оьзюбюзге яхшыдыр. Масала, 
бусурманлар ашгъа нечик агьамият берегенни 
билебиз. Динге гёре, нени де ашама ярамай: 
гьалалны гьарамдан айырып болма герекбиз. 
Бир динагьлю танышым хабарлагъан кюйде, 
республикабыздан тышдагъы бир курорт ша-
гьарда «говядина, баранина, свинина – халяль» 
деген эт сатагъан тюкенни гёргенде, башлап кю-
леген болгъан. Сонг токътап, ойлашып, пашман 
бола ва ачувлана. Бусурман гёрюнюшлю шо тю-
кенни хасапчысы булан эрише туруп, ол ябушма 
аз къалгъан. Эт сатагъан шо тюкендеги билди-
рив, язылгъан негер де инанма тюшмейгенни 
ачыкъдан гёрсетеген уьлгюдюр. Бусурманлагъа 
донгуз эт ашама гери урулагъанны англамакъ 
учун, Ислам динни терен билме тарыкъ тюгюл. 
Мунда адамны, алывчуну алдатма къарайгъа-
ны беп-белгили ва ачыкъдан ачыкъ. амма олай, 
мунаман деп гёзге илинеген ишлерден къайры, 
яшыртгъын ялгъанлар, макюрлер нече-нече 
бардыр! 

Оьз пайдасы учун бир-бир инсанлар не этме 
де рази. Шолардан ва шоланы гьилласындан 
сакъ болмакъ – бизин оюбузда, гьайыбызда 
болма герек деп эсиме геле. гьар не языл-
гъангъа, айтылгъангъа, гьатта гёзюбюз булан 
гёргенге де инанмайыкъ. тергевлю болайыкъ, 
башыбызны ишлетме унутмайыкъ. гьалиги де-
вюр «маълумат информация давланы» заманы 
деп негьакъ айтылмай. Сюйсек де, сюймесек де 
шоларда биз де ортакъчылыкъ этебиз: утабыз 
яда утдурабыз. О якъдан учуп гелеген маълумат 
«бомбаланы» тюбюнде къалсакъ, кётюр болар-
быз. Инанардай, гертиге ошайгъан не хабаргъа 
да алданмасакъ – душман муратларына етмеге 
болмас. 

алдатып адамны акъчасын урлай, гюнагь 
ишге тарытардай ялгъан бола, пачалыгъын 
«сатмагъа» кюйленген гьиллаланы да гёрюп ту-
рабыз. Шолай ишлени гьис этгенде, ялгъанны 
юзюн ачып, къаршы турмагъа тарыкъдыр. Шо 
мен эсгерген иманлы танышым халкъны ал-
датагъанлагъа беклешип, урушуп къоймагъан, 
шону булан битдирмеген. Ол шо тюкенни ижа-
рагъа алып, гьакъ кюйдеги гьалаллыкъ эт оьзю 
сатмагъа башлагъан. Ислам дин терс ишлени 
къол булан токътатмагъа чакъыра, дагъы бол-
магъанда – сёз булан сама да. ялгъанны гёрген-
де, шогъар инанмай сакъланма болсакъ – шо да 
бир къуллукъдур, яман ишге шо да бир къаршы-
лыкъдыр. 

Инамлы кюйде айтыла буса да, не йи-
мик ялгъанны эшитсек де «донгуз эт гьалал 
болмайгъан ны» унутмайыкъ. Оьзюбюзню алдат-
ма къоймайыкъ.

ОьзюбюзНю 
АЛДАтМА къОЙМАЙыкъ

Шагьарда яшайгъанлар 
инсан чыдама болмасдай 
къыйынлыкъланы гёре ту-
руп, 887 гюн де, гече де шо 
азат этивню къаравуллап 
тургъан буса да, оланы ру-
гьуну къаттылыгъы ва къоч-
чакълыгъы булан Ленинград 
сакълангъан. Шо вакътини 
ичинде нечакъы адам оьл-
генни айтмагъа бирев де 
болмай. ачдан оьлегенлер, 
авругъанда сав болма се-
беп тапмай оьле генлер кёп 
болгъан.Бир-бир маълумат-
лагъа гёре, оланы санаву 
миллион ярымгъа етишген. 

нечик алай да, къамавгъа 
тюшген дав йылларда фа-
шистлер юрютген адамсыз-
лыкъланы инг уллу белгиси 
болуп токътагъан.  Ленин-
град къамаву 1941-1945-нчи 
йыллардагъы Уллу ватан 
давну тарихинде болуп гет-
ген агьвалатланы инг де 
къыйынлыларындан бириси 
гьисапда айтыла. немислер 
бу шагьарны алмакъ учун 
бек къаст этген. Олар учун 
шагьарны елемекни поли-
тика маънасындан  къайры 
да,  давну  барышына таъ-
сир этмеге  болардай  агьа-
мияты да болгъан. 1941-нчи 
йылны август айыны 30-нда 
фашистлер Ленинградгъа 
барагъан бары да темир ёл-
ланы къыркъып токътагъан.  
Сентябр айны 8-не буса 
бары да автомобиль ёллар 
да бегетилген. Шо гюн Ле-

нинградны къамаву баш-
лангъан деп гьисап этиле. 

немислени армиясы ша-
гьарны дёгерек айланып 
бары да ёлларын да беге-
тип, заманда бир бомбагъа 
да тута туруп, шагьарны 
халкъын ачдан оьлтюрме-
ге умут этген. тек намарт  
душман мурадына  етме-
ген.  1944-нчю йылны январ 

айыны 24-нде Ленинград 
ва волхов фронтланы гючю 
булан Ленинградны къамав-
дан азат этиливю башлан-
гъан. арадан 3 гюн  оьтюп, 
демек, январ айны 27-синде, 
бизин  асгерлер мурадына 
етишип, Ленинград  шагьар-
ны  къамавдан толу кюйде 
къутгъаргъан. Уллу ватан 
давну шо  агьамиятлы тархы 

гёз алгъа тутулуп,  артдагъы 
йылларда  россияны асгер 
макътавлугъуну гюню гьи-
сапда белгилене.  

Бизин республиканы 
бары да дегенлей шагьар-
ларында ва юртларында иш 
гёреген охув ожакъларында 
шо агьвалатгъа  байлавлу 
чаралар оьтгерилди. Шо-
ланы барышында муаллим-
лер оьзлени алдында билим 
алагъан яшлагъа Уллу ватан 
давну тарихи, айрыча ал-
гъанда Ленинград  шагьар-
да яшайгъанлар гёрсетген 

къоччакълыкъны гьакъында 
хабарлады. Шолайлыкъда, 
оланы тарихи эсделиклени 
асырап сакълама герек-
лигине  тюшюндюрмекден 
къайры да, патриот ругьда 
тарбиялавгъа да болушлукъ 
этгени гьакъда айтмагъа 
бажарыла. 

Насрулла  бАЙбОЛАтОВ.

къАттыЛыкъНы  ВА 
къОччАкъЛыкъНы беЛгиси
бугюнлерде,  демек  январ айны  27-синде 
немис елевчюлер къамавгъа алгъан Ле-

нинград шагьарда яшагъанлар къамавдан чыкъ-
гъанлы 81 йыл  тамамланды. 

вали гебеков 1912-нчи йылда Къарабудагъгент районну гьели 
юртунда  тувгъан. Мадарлы кулак гьисапда Къазахстангъа сюргюн 
этилип йиберилген. Совет армияны сыдраларына 1942-нчи йылны 
февраль айында Джамбул областны Меркел районундан таба чакъ-
ырылгъан. 1942-нчи йылны май айындан башлап Ленинград фронтда 
душмангъа къаршы ябушувларда ортакъчылыкъ этген. 3 керен яра-
лар алгъан. Къызыл юлдуз орден ва 8 тюрлю медаль булан савгъат-
лангъан. Давдан сонггъу къайратлы загьматы учун эки керен Ленин 
ордени булан савгъатлангъан.

казим  кАзиМОВ.

уЛЛу уьстюНЛюкНю  80  ЙыЛЛыгъыНА

къамавгъа тюшген Ленинградны 
эсделик китабындан

Осман абдусаламов Къарабудагъгент районну гьели юртунда 
1913-нчю йылда тувгъан. 1940-нчы йыл май айны 29-нда Совет армия-
ны сыдраларында къуллукъ этме чакъырылгъан. Сержантны чинында 
Ленинград шагьардагъы 125-нчи атышыв полкну 36-нчы бригадасын-
да, 224-нчю атышыв дивизияны 160-нчы атышыв полкунда къуллукъ 
этген. Уллу ватан давда 1943-нчю йылны сентябр айы болгъанча ор-
такъчылыкъ этген. авур яраланып ата юртуна къайтма борчлу бол-
гъан. юртунда бригадир ва ферманы заведующийи болуп загьмат 
тёкген.

«Дав макътавлугъу учун», «Ленинградны къоругъаны учун», «Ста-
линградны къоругъаны учун», «1941–1945-нчи йылларда «Уллу ватан давда фашист герма-
ниядан уьст болгъаны саялы» деген ва 4 юбилей медаль булан савгъатлангъан.

Къамавгъа тюшген Ленинград шагьарны эсделик китабына гийирилген.

казим  кАзиМОВ,
баш редакторну 
заместители

бизин  АйлАнАбыздА

айрыча,  онгача хозяйство-
су булангъы юрт къурмакъны 
себеби де – агъачкъалада не  
районну, не де республиканы 
янындан совет гьукумат къу-
рулгъанлы да адамланы яша-
вун яхшылашдырмакъ учун не 
школа болсун, не медпункт, 
не шолай башгъа яшавлукъ 
онгай лыкълары булангъы ида-
ра болсун бири де  къурул-
магъан. тюзю, Л. Кагановични 
атындагъы колхоз бар заман-
да ону харжы булан маданият 
уью ишленген. гьалиден 60-70 
йыллар алъякъда къурулгъан 
маданият уью де авмагъа аз 
къалып тура. Шонча да шолай 
бузукъ бина буса да  маданият 
уьйню бир янын болгъан кюйде 
онгарып, юртда маданиятны 
отун сёнмеге къоймасман деп 
айланагъанлар да бар. 

– Совет гьукуматы тозул-
гъан сонг бизин юртну халкъы  
не ишни башын тутагъанны 
билмей адап турду. Шолай 
гьал республиканы оьзге юрт-
ларында да бар эди. Пачалыкъ 
Думагъа сайлавлар юрюлеген 
вакъти биз Оьр Къазанышдан 
айрылмагъа сюегенибизни 
гьакимлерибизге билдирген-
де, олар бизин оьзлени янына 
чакъырды ва агъачкъалалы-
ланы талапларын тюз гёреген-
ликни гьакъында айта туруп, 
буссагьат юртну Оьр Къа-
занышдан айырмакълыгъын 
арив гёрмейгенин англатды. 
Бугюн юртлар айрылса да, он-
дан адамлагъа бир енгиллик 
де ёкъ. юртугъузну, халкъыгъ-
ызны ва топуракъларыгъыз-
ны сакъламагъа къаст этигиз 
деди. 

район депутатланы жыйы-
ныны къарары булан юртну то-
пуракъларын юртда яшайгъан 
агьлюлеге пайлап бермек деп 
токъташылды.  Ожакъдагъы 
гьар адамгъа 0,5 гектар ер 
гёрсетиле эди. Шолай биз Оьр 
Къазаныш юрт советден ай-
рылмай къалдыкъ. артдагъы 
20-30 йылны ичинде де агъач-
къалада алышынгъан зат бол-
мады, – деп хабарлай агъач-
къала юртну депутаты Къагьир 
Магьамматов.

Биз агъачкъала юртну ма-
съал асына байлавлу ёлугъув-

ну Оьр Къазаныш юртну баш-
чысы рашит Зубайыровну 
кабинетинден башладыкъ. Му-
радыбызны англагъан сонг ол:  

– агъачкъаланы масъа-
ласы янгыз бугюн арагъа 
чыкъмагъан.  Мен юртну башы 
болуп сайлангъанда агъач-
къалада 90 яшгъа ери бу-
лангъы школа ва шону булан 
бирче 40 яшгъа яшлар бавун 
да къурмакъ учун бары та-
рыкъ болагъан документлени, 
проектлени гьазир этип Ма-
гьачкъалагъа йибердик. Бизин 
документлени электронный 
гезикге салгъан эди. Бизин ге-
зигибиз къачан гележек, – деп 
сорайман. 17-нчи ердесиз дей. 
ювукъ 10 йылны ичинде агъ-
ачкъалагъа школа да, яшлар 
баву да ёгъу англашыла.  

Оьр Къазанышда яшлар 
бавуна бина къурмакъ учун-
гъу документлени уьч керен 
янгыдан-янгыдан онгарып бе-
рип турабыз.   Къачан яшлар 
баву къурулажакъны айтмагъа 
болмайман. 10 мингге ювукъ 
адам яшайгъан Оьр Къазаныш 
юртда типовой яшлар баву 
ёкъ десе ким инанажакъ. Со-
вет гьукуматы къурулгъанлы 
арадан 62 йыл гетип, 1980-нчи 
йылда Оьр Къазанышда типо-
вой школа къурулду. арадан 
45 йыл гетген сонг юртну хал-

къыны санаву 10 мингге етиш-
ген. Бизде янгы школа къачан 
къурулажакъ? –  деген соравну 
республиканы башын тутгъан-
лагъа сорамагъа сюемен, – 
дей Оьр Къазаныш юртну баш-
чысы  рашит Зубайыров. 

Биз агъачкъала юртну 
ичинден айланып чыкъмагъа 
сюйдюк. Болмадыкъ. Дёрт де 
дёгерчеги тартагъан «джип» 
юртну  оьр авулуна-орамына 
гётерилмеге болмады.  Ма-
шинни артын ерли гьайдап, 
тюпге тюшюп, межитни янын-
да токътадыкъ. Межитни ар-
тында ерлешген гиччи яшлар 
ойнайгъан майданчаны гёрюп 
тамаша болдукъ. турниклер, 
гьарсинчеклер ва башгъа ой-
найгъан къураллар балчыкъ-
топуракъны уьстюнде орна-
тылгъан. Майданчаны дёрт де 
яны ачылгъан. янгурлар явса, 
топуракъ шишип, адам аякъ 
басма болмасдай балчыкъ, 
къуруса – чанг-хум басып 
бола. яшлар шулай майданча-
да ойнап леззет алармы?

агъачкъала оьсюп, генги-
не-узунуна созулуп бара. Уллу 
уьйлер, котеджлер къурулуп 
тербей. Он-он беш миллион-
лукъ багьасы булангъы къа-
лалар къурагъан, мадары бар 
жагьил адамлар булан сёйле-
шип юртлулар оьзлер орамла-
рын чакъа-таш тёгюп тегишле-
мек учун ёл табып болмай тура 
буса ярай.  

– рашит, юртну админи-
страциясы налоглардан жый-
ылгъан акъчаны не ишлеге 
харжлай? 

– юрт администрациялар 
учун налогланы жыйыв инг де 
четим масъала. Сонг да налог-
ланы жыйыв юрт администра-
цияны иши тюгюл. налогланы 
жыймакъ – налог инспекцияны 
тувра борчу. Жыйылгъан на-
логланы бир пайы юрт адми-
нистрацияларда къалагъаны 
учун бизин къуллукъчулар да 
олагъа кёмек къолун узата. 
топуракъ налог – аслу налог. 
Болса да, ондан гелеген акъча 
кёп аз.  топуракълар адам-
лагъа пайлангъан. Оланы азы 
болса тюгюл алгъан топуракъ-
ларына пачалыкъ янындан ре-
гистрация «зелёнка» этмеген. 
Ону учун топуракъдан гелеген 
налоглар аз.

 гьалны булай болмакъ-
лыгъына агъачкъалалыланы 
оьзлени де айыбы ёкъ тюгюл 
деп эсибизге геле. Сизге къыр-
дан гелип орамларыгъыз ны 
онгарыр, оьзге тюрлю онгайлы 
шартлар болдурар деп умут 
этип иннемей турма тюшмей 
эди. Олай заманлар гетди. 
Къышы-язы булан гьайван-мал 
отлап турагъан отлавларыгъ-
ыз, чачыв топуракъларыгъыз 
сизин битмейген байлыкъла-
рыгъыз. Шо байлыкъны тас 
этмегиз! топуракъларыгъызны 
аяп, асырап сакълагъыз!

Жават  зАкАВОВ.

яш чагъыбызда яшавда кёпню гёрген, 
кёп де билеген, сынав топлагъан тамаза-
ларыбыз бир-бир тамаша агьвалатлагъа 
къаршы болгъанда: «гьейлер, яшагъан не 
де гёре экен!» - деп гьайранлыкъ этегени 
яхшы эсимде къалгъан. гьали буса, мен 
оьзюм де уллу чагъыма етишгенде шолай 
гьалланы гёрюп, эслеп тамаша да, гьатдан 
озуп гьайранлыкъ да этеген болуп тураман. 
Оюмну, къаравларымны охувчуларыбыз-
гъа да ачып-чечип англатмакъ учун шулай 
бир мисал гелтирмесем де бажарылмай.

Ишлейген ериме гелеген, яда ишден 
чыгъып барагъан ёлда магъа маршрутка-
лагъа минип тахшагьарыбызны ичиндеги 
инг уллу орамланы бирисинден чакъ-
чакъда оьтмеге тюше.  Дахадаевни атын-
дагъы орамдагъы Жумамежитни ювугъунда 
«россия – мени тарихим» деп айтылагъан 
уллу бина ерлешген. Шо бинаны ал бети 
йырчы Къазакъны атындагъы орамгъа 
бакъгъан, арт бети буса имам Шамилни 
атындагъы орамгъа къарай. Къарай де-
генде де нече де онгсуз, савлай дюньядан 
гёнгю чыкъгъан, шагьарлыланы да гьайгет-
ген, иштагьсыз, сёнген-дёнген ишгъынсыз 
къараву булан багъа. Бинаны бу бетине 
тутулгъан шишалары сынып тёгюлген ва 
айланасына тёбе-тёбе болуп яйылгъан. 
Башлап къурулгъан вакътисинде учма ту-
рагъан гьайран гёрюнюшлю сыйлы къуш-
гъа парх береген бу бинагъа не къыйын 
гелип къалгъан экен дагъы деп сорайгъан-
лар болуп гетме де ярай. Озокъда, шо со-
равну жавабын ахтигине ерли ахтарып 
билмесем де, шо гёнгюлсюзлюкню авруву 
бу бинагъа къурувчуланы бизден гетсин – 
ессине етмесин деген янашывундан, сонг 
да тахшагьарлыланы шо да бизге не ава-
ра деген къаравларындан, гьакимлени де 
гёрмемиш болуп оьтегенлигинден юкъгъан 
болмагъа герек.

Дагъы ёгъесе къурулуп пайдаланды-
рывгъа берилгени онча кёп де болмайгъан  
бу бинаны имам Шамилни атындагъы 
орам гъа бакъгъан бети оьтеген-барагъан 
кёп санавдагъы шагьарлыланы, эки якъдан 
гелген къонакъланы гёзюне шулай гёлем-
сиз гьалында болуп гёрюнмес эди. Бинаны 
бу орамгъа бакъгъан бети, анасыны оьгей 
авлетидей болуп ташлангъан тарлавгъа 
парх бере.

республиканы, шагьарны ёлбашчылары 
шу ва башгъа, гиччи болсун, уллу болсун, 
нукъсанлыкълагъа тергев де, агьамият да 
бермей къайырмаслыкъ этип оьте болгъан-
дан сонг, шо пакарсызлыкъны гьар гюн гёре 
де туруп, иннемесни уью йыгъылмас деген-
лей пысып-пысгъып турагъан Жума межит-
ни абурлу вакиллери сама да неге тавушун 
чыгъармай турагъаны англашылмай.

Балики олар шолай гёрмемишлик этип 
«россия – бизин тарихибиз» экенликге де 
оьзлени инамсызлыгъын билдиредир.

тахшагьарны ичинден айлана туруп 
эки ягъынга яхшы тергев берип къара-
санг, булай къаравсуз къалып, гёлемсиз 
болуп ташланып турагъан ерлер дагъы да 
кёп барны эс этесен. Шолайлыкъ буса ял 
алмакъ учун кёп сююп сапаргъа гелеген 
къонакъланы отаву болма турагъан бизин 
республиканы тахшагьарына бирдокъда 
къыйышывлу ва ошавлу иш тюгюл.

тАхшАгьАрыбызНы 
эки бети бАр ЙиМик

къАрАВсуз къАЛгъАН 
къуМукъ юрт

буйнакск райондагъы Оьр къазаныш юртну бир бё-
люгю саналагъан Агъачкъала агъачлыкъны ичинде 
орунлашгъан ва 600-ге ювукъ адам яшайгъан юрт. 
Мунда яшайгъанлар, барысы да дегенлей, гьайван-
мал сакълав булан машгъул болуп тургъан. юртну 
айланасы агъачлыкълар, отлавлукълар. гьайван-мал 
сакъламакъ учун бек онгайлы ерде токътагъан.  совет 
гьукуматны вакътисинде къурулгъан Л.кагановични 
атындагъы колхоз  тозулгъан сонг юртлулар, гьа-
риси оьзбашына уьйренген ишин этип, чачывлар, 
гьайван-мал сакълав булангъы гьаракатын  узата. 
юрт буйнакск шагьардан 7, Оьр къазанышдан буса 
12 чакъырым арекде ерлешген. бузулгъан, тозулгъан  
хозяйствону аякъгъа тургъузма айланагъан адам да, 
адамланы башын тутма къарайгъан ёлбашчы да та-
былмагъан сонг, юртлулар Оьр къазанышны адми-
нистрациясындан чыгъабыз деп кагъызлар онгарып, 
юртлуларыны якълаву да булан онгача  юртбашын да 
сайлап, айры болмагъа токъташалар. 

Гиччипавлагъа ойнамакъ учун 
гёрсетилген майданча.

Ахыры. 
Башы гетген номерде.

Женя абдырагъан кююнде 
оьзюн  гертилеме къарап: «Коман-
дир, гьал олай тюгюл эди…», – деп, 
башын сыйпай ва болгъан кюйню 
айта. 

Белгили болгъаны йимик, ол 
Ислам булан бир группада ба-
рагъан заманда, ишлер онгайсыз 
геле башлай… авур дав матагьлар 
бар сумканы да гётерип алда ба-
рагъан Ислам, бир вакътиде ону 
гётерип болмай, бир багъананы 
янындагъы мююшге ташлай. Женя 
да ону гёрюп, ичиндеги дав ма-
тагьлар тарыкълы экенни англап, 
сумканы ала ва бир нече метрлер 
ташып юрюй, уьстевюне ону ин-
башында гьариси 9 кило гелеген 
эки миномёт, автомат, огъар бое-
комплектлер, броня да бар. Бое-
запаслар булангъы сумка давда 
бек къыйматлы экенни, тек ону 
авурлугъу къаркъарасын ерге тар-
тагъанны англап, ол терен тыныш 
ала. Женя бары да къастын салып 
айланса да, группаны артындан 
етишме болмай. 

Сумканы Бтр-ге салмакъ-
дан къайры дагъы ёл ёкъ экен-
ни англай. Ону артында, группа 
сакълайгъан линиягъа етишме 
30 метр чакъы мезгил гьар ми-
нут булан ари гете. Дагъы этме 
амал ёкъну англагъан Женя, ар-
къасында авур юк де булан аста 

артгъа – бронемашинге гете. гьар 
басгъан абаты уллу къыйынлыкъ 
булан гелсе де, Женяны, оьзлеге 
тарыкълы дав матагьланы къой-
ма бажарылмайгъан  ой къуршай. 
ахырда да ол машинге етишип, 
сумканы онда сала. 

200 метр оьлчевдеги аралыкъ-
ны оьтген сонг, боец енгил тыны-
шын чыгъара ва шо мюгьлетде 
ёлдашлары кёп йыракъ гетгенни 

англай. Женя айланып къарагъан-
да, группа гёрюнеген ерде де 
болмагъан. Ол ачыкъ авлакъда 
янгыз къалма яхшы тюгюл экенни 
англай, къайта бронягъа гетмеге 
токъташа. 

айгум ону хабарына тынглагъан 
сонг, Женя булан болгъан биринчи 
ёлугъувун эсге ала, оьзю алгъасап, 
къарсалагъанны англай ва ону 
гюнагьламай. Ол оьзюню яшавун 
ойлашмай, ёлдашлары къайда 
экенни де билмей, дав матагьланы 
да ташып, ари – бери юрюп, сав-

лай отрядны къысматы гьакъда да 
ойлашгъаны командирге бек таъ-
сир эте. Шо иш боецни ватангъа, 
халкъына, оьзюню ёлдашларына 
берилгенлигине, къаттылыгъы ва 
игитлиги оьр даражада экенге ай-
гум оьзю де мюкюр бола ва Женя-
ны, оьз авлетидей бавруна басып, 
къучакълай. 

айгум, боецни гёзлерине ти-
кленип, исси, къувнатагъан кюйде: 
«Де, жыйыл, сени йимик солдатлар 
бизин группагъа яхшы», – дей. Ко-
мандирни гьакъ юрекден айтыл-
гъан шо сёзлери, чакъырыв тюгюл, 
ону къыйматлав ва инамлыкъ бу-
лан янашывун билдире. 

айгум ва Женя – бир-бири бу-
лан янаша, гьар не сынавгъа да 
гьазир турагъан къурдашлар. Шо 
гюн айгум Женя-огнемётчикни 
юзюнде герти дав къурдашын гёре. 

Къысмат гёрсетген сынавлар-
дан сонг, оьзю йимик къатты ха-
сиятлы, айтгъан сёзюнден къайт-
майгъан, къоччакъ, бир затдан да 
къоркъмайгъан Женя булан ёлукъ-
гъан мюгьлетни кёп эсгережек. яш 
боец – команданы бир бутагъы 
тюгюл, не заманда да инанма 
ярайгъан къурдашы. 

Шо гече, айгум дав тапшурув-
гъа гетегенде, ондагъы гьал даим 
эсинде къалажакъны билмеген. 
Ол къаршы тургъан душманны дав 
савутундан таба бир урув булан 
ёкъ этип, сонгунда операцияны 
гючлендирмеге кюрчю сала. Шо 

вакътиде де ону янында, тарыкъ 
болгъанда кёмекге етишме гьазир 
герти ёлдашы Женя бола. 

Бёлюкге артгъа тайма герек деп 
буйрукъ бериле. Сынав топлагъан  
боецлер, миллетчилени алдын ге-
сип, снайперлер буса, яшлагъа 
артгъа, къоркъунчсуз ерге гёчмеге 
кёмек эте. Берилген буйрукъгъа да 
тынгламай, айгум ва Женя еринде 
къалма токъташалар. Олар душ-
ман школаны ичине гиргенни ва 
оланы парахат гетме къоймажакъ-
ны англай. 

Дав ёлдашларыны артгъа 
къайтма герек деген чакъырывуна 
да къулакъасмай, эки де къоччакъ 
душманны дагъытмай гетме хыялы 
да болмай. Оланы шо тавакал-
лыгъы бир-бирине ювукъ адамы-
дай гьислерин беклешдире. Шо 
заманда айгум, Женяны бетинде 
дав ёлдашдан эсе, жан къурдаш 
тапгъанны дагъы да оьз-оьзюне 
исбат эте ва ону булан бир къан-
лы болуп, оьзлер башгъа-башгъа 
буса да, къаравлары бир экенни 
англай. 

Эртен тангда, арыгъан-талгъан 
гьалда, айгум ва Женя оьзлени 
бёлюгюне къайталар. Боецлер ба-
рысы да ерлеринде, янгы гюнню 
къаршылап, ватанны якъламагъа, 
халкъыны парахатлыгъын болдур-
магъа гьазир туралар.

МАриуПОльНу  игитлериНе  бАгъышлАНА…

бетни гьазирлеген 
герейхан  гьАЖиеВ.

Хас асгер гьаракат башлан-
гъанлы биринчи гюнден тутуп ва-
таныбызны ва ону эркинлигин якъ-
лавда Бабаюрт райондан 400-ден 
артыкъ асгерчи токътагъан. Ола-
ны кёплери шо тавакаллыкъгъа, 
юрекни урувуна тынглап, оьзлер 
баргъанлар. Олагъа «ватан чакъ-
ыра!» деген сёзлер де бош аваз-
лар тюгюл, гьаракатгъа чакъырыв 
болуп токътагъан. Кёп ойлашмай-
лы, парахат яшавну якълавгъа тур-
гъанлар. 

Бугюн Бабаюрт районлу гезик-
ли игитни гьакъында яза туруп, 
бизин топуракъ лайыкълы ва къоч-
чакъ уланланы тарбиялагъанны 
ташдырып айтмагъа боламан. 

Шолай игитлени бириси ба-
баюртлу Оразали гьашымов. 
Оразали оьзюне герти эркеклик-
ни ва къоччакълыкъны касбусун 
сайлагъан – ол ватаныбызны 
якълавчусу! Оразали оьзгелер йи-
мик, уьйде де къалып, исси ерде 
де олтуруп, болуп турагъан гьал-
лагъа телевизорну экранындан 
таба къарап да болур эди. амма 
ол оьзю не оьзге – жаваплы ва гёр-
мекли ёлну сайлагъан.

Бугюн хас асгер гьаракатны ал 
сыдраларында къуллукъ эте туруп, 
ол янгыз бизин тюгюл, яшларыбыз-
ны гележегин де якълай. Оразали – 
оьзюню аманлыгъын артгъа салып, 
парахатлыкъны ва ватаныбызны 
аманлыгъын оьр ерге салгъан 
герти патриотну жанлы мисалы.  
Ону аты эркинликни ва къоччакъ-
лыкъны белгиси гьисапда бизин 
районну тарихине алтын гьарплар 
булан язылажакъгъа да шеклик эт-
меймен. 

артдагъы гюнлерде россия Фе-
дерацияны дазу сакълав асгерини 
сапёр батальонуну младший сер-
жанты Оразали гьашымов, Украи-
на бойдагъы хас асгер гьаракатда 
ортакъчылыкъ этегенде гёрсетген 
игитлиги ва къоччакълыгъы учун, 
Оьр Командующий владимир Пу-
тинни Къарарына гёре, Къоччакъ-
лыкъны ордени булан савгъатлан-
гъан. 

Билдирилген кюйде, Оразали 
гьашымов къуллукъ этеген асгер 
бёлюк, оьзюню алдына салынгъан 
хас тапшурувланы кютеген вакъ-
тиде, бизин асгерчилер токътагъан 
ерни алмакъ учун гелеген укра-

инли миллетчилени заманында эс 
этип, оланы ёкъламакъ учун чара-
лар гёрген. Шо вакътиде Оразали 
гьашымовну ва ону дав ёлдашла-
рыны гьаракаты булан чапгъынны 
нечик де токътатмагъа, шо бойну 
къолда сакълавгъа да болушлукъ 
этген. 

Хас асгер гьаракат башлан-
гъанлы биринчи гюнден тутуп, 
Оразали гёнгюллю кюйде элин 
якъламагъа гетип, алдынлы асгер-
лени сыдраларына тюшген. Ол Оьр 
Командование берген дав тапшу-
рувланы бажарывлу кюйде яшав-
гъа чыгъарып, Донбасны халкъын 

неонацистлерден ва иблислерден 
азат эте туруп, гьар абат  булан 
уьстюнлюкню ва адамланы пара-
хат яшавгъа ювукълашдырмагъа 
къаст этген. гетген йыл россияны 
дазу сакълав асгери къурулгъан-
лы 105 йыл битегенликге байлавлу 
болуп, Оразали гьашымов «Дазу 
сакълав асгерини 105 йыллыгъы-
на» ва «Дазу сакълавчуланы бир-
лиги» деген медаллар булан да 
савгъатлангъан. 

Бугюнлерде О. гьашымов душ-
ман булан Херсон бойларда ябуша. 
Ону артында уьч йылгъа ювукъ окоп 
яшаву болса да, алда буса – уллу 
уьстюнлюк къаравулланагъан гъа 
ол гьакъ юрекден инана, неге десе 
де ол ёлдашлары да булан шо гюн-
леге етишмек учун кёп тер ва къан 
тёге туруп, оьзюню бары гючюн 
бакъдырып къасткъыла.

Ери гелгенде, бу йылны башын-
да Оразали гьашымов «Къоччакъ-
лыгъы учун» деген медаль булан да 
савгъатлангъан. Шо буса ону ва-
таныбызны алдындагъы лайыкълы 
къуллугъун исбат эте. Ол – оьзюню 
гьар гюнлюк къоччакълыгъы булан 
уьстюнлюкню ва парахатлыкъны 
ювукълашдырагъан гьалиги за-
манны герти игити.

Оразали йимик игит уланла-
рыбыз – бизин оьктемлигибиз ва 
олар халкъыбызны юрегинде ас-
рулар боюнда сынала гелген на-
мус ва эркеклик буссагьатда да 
оьр даражада экенни бирдагъы да 
исбатлай.

Оразали  Гьашымов.

Ватаныбызны герти игитлери ойлашып чыгъарылгъан 
адамлар тюгюл, олар макътавлукъгъа да талпынмайлар. 
Олар аслу гьалда бизин йимик адамлар, амма тюбюне 
тюшгенде алдына салынгъан намусланы кютмеге гьаракат 
этелер. шо саялы да оланы яхшы ишлери байракъгъа да 
чанчылмай, амма айланасындагъылагъа бек къыйматлы 
болуп токътай, неге тюгюл де гьатта танымайгъан адамгъа 
да кёмекге башлап шолайлар етишелер. 

эркекЛикНи ВА къОччАкъЛыкъНы уьЛгюсю

Уллу ватан давда биз етишген Уллу 
Устюнлюкню 80 йыллыгъы, айрокъда 
россияны халкъы учун гёрмекли агьва-
лат болажакъгъа шек ёкъ. Дав йылла-
ны гьакъында кёп айтылгъан, язылгъан, 
чебер, документли кинолар чыгъарыл-
гъан. Болса да дав тема гьали де эсги-
ленмей адам арада яшай, фашизмни 
вагьши ишлерин ачыкъ этип наслудан 
наслугъа бериле геле. 

Дав йылланы сеси бир де сёнмежек, 
неге тюгюл о йылларда Къызыл армия, партизан гьа-
ракат, халкъны кёмеги булан гёрсетген къоччакълыкъ, 
уллу океангъа ошашлы, ону дазулары ёкъ. 

Фашист германия россиягъа йимик бир пачалыкъ-
гъа да зарал этмеген. нацистлени савут гючлерини 80 
проценти бизге багъып гелеген гюнтувуш фронтда дав 
эте болгъан. Оланы солдатларыны бешден дёртюсю, 
танклардан, дав самолётлардан еттиден алтысы рос-
сияны топуракъларыны уьстюнде дагъытылгъан. 

1941-нчи йылны июн айында фашистлер СССр-
деген пачалыкъны 3 айдан ележекбиз деп умут эте 
болгъан. тек олар давну биринчи гюнлеринден баш-
лап гючлю къаршылыкъны гёргенде бюдюреме баш-
лагъан. Дав башланып 7 гюнден Люфтваффе штабны 
башчысы генерал-майор Отто гоффманн фон валь-
дау оьзюню дневнигинде булай язгъан: «Совет лётчи-
клени даражасы биз къаравуллайгъан кюйде тюгюл, 
кёп оьрде болгъан экен. Бары да фронтларда гёрсе-
тилинеген къатты къаршылыкъ биз гёз алгъа тутгъан 
планларыбызны бузуп дарбадагъын эте». неге тюгюл 
олар давну биринчи гюнюнде 300 самолётун тас эт-
ген. Ончакъы самолётну олар савлай 1940-нчы йылда 
да тас этмеген болгъан.

Дав юрюлюп турагъан фронтларда бизин солдат-
лар, елеген ерлеринде яшайгъан халкъ гёрсетеген, 
ватандашлыкъ ругьну теренлигине, патриотчулукъ ру-
гьуна фашистлер тамашалыкъ эте болгъан. яллайгъан 
самолётдан лётчик парашют булан атылып тюшмей 
самолётун къайда буса да зарал гелтирме болагъан 
ерге бакъдыра болгъан. яда къамавгъа тюшген вакъ-
ти онгай алып, гранатасын атылтып, оьзю булан бир-
че фашистлени де бир-нечесин ёкъ этегени олагъа 
башлап гьайранлыкъ гелтире. Сонг шо гьайранлыкъ 
къоркъувгъа айлана. неге тюгюл фашист бу ерде ва-
танын онча бек сюеген бу халкъны елемеге бажарыл-
мажагъын англай.  

яяв асгерлени генералы Блюментритт о йылларда 
эсгерген кюйде россиялы солдатлар Европаны оьзге 
бойларындагъы солдатлагъа ошамай. «Олар: поляк-
лар, оьзгелери де, урушувну вакътисинде утдурагъа-
нын билгенде къолгъа баралар. россиялылар буса 
шолай вакътиси гелгенде дагъы да къайыр кюйде дав 
этме башлай», – дей болгъан фашист генерал. герти-
лей де олар къамавгъа тюшген Къызыл армияны сол-
датлары булангъы ябушувларда кёп адамын тас этип 
къоя болгъан.

Къоччакълыкъ, озокъда, ёкъ ерден тувмай. О гьис 
тувгъан оьсген ерингни, оьз элингни герти юрекден 
сюегенликден геле. «ватангъа аминлик» – деген дагь-
ни де шолай оьр гьислер тувдура. Уллу ватан давну 
йылларында россияны халкъын дагъытылывдан сакъ-
лагъан гюч, балики шо болгъан буса да ярай. Бизин 
аталар, уллу аталар, кёп къыйынлыкълардан оьтюп, 
фашизм деген къурумдан уьст болуп, гелтирген Уллу 
Уьстюнлюкню эсделик Къызыл байрагъы наслудан 
наслугъа бериле геле. Оланы къоччакъ ишлери сонг-
гъу наслуларда да ватанны сююв ва ону гележегине 
жавапчылыкъ ругь болдурмакъ учун оьтесиз агьами-
ятлы уьлгю.

Ишлеригиз, бири де зая гетмеген…
оьктем болма тийишлисиз, аталар !
Сиз душманны къувуп япгъан дазуда,
Сиздей къоччакъ яшлар бугюн къаталар. 

Набиюлла 
МАгьАММАтОВ,
политика бёлюкню 
редактору

ДАВ ЙыЛЛАНы АНгы 
бир Де сёНМеЖек

Биринчилей, озокъда, 
биз ата-ананы алгъа са-
лабыз. Шо аслу сююв де, 
ожакъгъа, яшлагъа бакъ-
гъан сююв де бир тарлавда 
оьсе. Сонггъу сююв адам 
тувгъан, оьсген ерингни 
дагьниси сезилеген бой-
ларда яшай. Сонг – ва-
тангъа бакъгъан сююв. О 
башгъача патриот ругь 
тувдурагъан тамаша сююв.             

Эсимде ёкъ ким эке-
ни, бир бек белгили адам: 
«Инсангъа инг насипли 
болмакъ учун огъар оьз ва-
танны гёрмеклиги тарыкъ» 
– деп айтгъан. гертиден де 
оьзю оьктем болар йимик 
ватаны бар адам, ол ругь 
байлыкъны тёбесине ми-
нип олтургъандай насипли 
болажакъ. 

ватангъа бакъгъан 
сююв не экенни англама 
сюймейгенлер де ёлугъа. 
Олар о сююв не экенни 
билмей, дагьнисин сез-
меген, нечик англасын... 
Олайлар къайсы девюрде 
де болгъан ва болажакъ. 
Она шолай элин сююп бил-
мейгенлер, оьз заманында 
юреклеринде шо гьисни 
тувдуруп да, яшатып да 
билмегенлер. Шогъар, ба-
лики бир тюрлю себеплер 
де болгъандыр. Уллу ватан 
давну вакътисинде олар 
халкъына къаршы чыгъып 
яман ишлер юрютгени де 
белгили. ватанына амин-
лик юрютмейген адам биз-
де, бырынгъы заманлардан 
берли де бек эрши гёрюне 
гелген. гьали де шолай 
болмагъа тарыкъ.

ватан деген недир? Ону 
тапма яда тас этме бола-
мы? 

Мени эсиме гелеген 
кюйде болмай. акъчаны 
тапма да, тас этме де бо-
ласан. ватан – насипге 
гёре берилеген даража, 
инсангъа аслу менлик 
гелтиреген гюч ва сююнч. 
Шолай бийик даража гел-
тиреген гюч биз юрютеген 
динден, ата-анадан, ювукъ 
къардашлардан да геле. 
Оланы арасында ватанны 
таъсири инг уллусу буса 
ярай. неге тюгюл ватангъа 
этилеген къуллукъ, нечесе 
минглер булангъы оьз хал-
къынг учун этиле.  

Сююв гьислер адамгъа 
аслу гьалда гиччи чагъын-
да мекенли югъа ва сингип 
къала. Школагъа барагъан 
йылларында топлана деп 
айтса да ярай. Шо къайдан 
геле деп сорав чыгъа буса, 
жавап тапма къыйын тю-
гюл. О барыбызгъа да бел-
гили. Биринчиси – агьлю, 
экинчиси – муаллимлени 

тарбиясы. Бирдагъы бу-
тагъы, о да орамдан югъа-
гъан къылыкъ. яхшы булан 
гьаллашса – эдепли болур, 
яман булан къатнашса, 
оьзю не де шолай къылыкъ-
лар юкъдуражакъ. 

Бизин яшлагъа, гьали-
ги девюрде, бизге йимик 
школа чагъында ватангъа 
бакъгъан герти сююв тув-

дурар йимик мугькам тар-
бия берилмей. неге эке-
нин ачыкъ этмек учун уллу 
лакъыр этме тюше. Бу ер-
деги сёзюбюзню маънасы 
о гьакъда тюгюл.

Дагъыстан ва россия, 
бизин эки де ватаны-
быз, ватандашлары учун 
гертиден де оьктем болур 
йимик ерлер. гиччи ватан 
онгайлы ва арив ерде ер-
лешген, табиат ва тарихи 
байлыкълары булангъы 
республика. Кёп миллет-
лер бир-бири булан дос-
лукъда  яшайгъан регион. 
Интернационал ожакълар 
бизде кёп къурулагъаны да 
шо пикруну аян эте. 

Башгъа янындан Каспий 
денгизни боюн тутуп токъ-
тагъан тюзлюклерибиздеги 
отлавлукъларыбыз, ча-
чывлукъларыбыз, бавла-
рыбыз, юзюмлюклерибиз, 
батагъаларыбыз кимни 
сукъландырмажакъ… тав 
бойлардагъы табиатны гё-
зел буччакъларына къон-
гъан оьтесиз гёзел гёрю-
нюшлерде, бир гёргенни 
эсинде даим къалар йи-
мик тамашалыкълар бар. 
Озокъда, «коррупция» де-
ген шайтан ел гелтиреген 
кемчиликлерибиз де бар. 
тек бу ерде табиатны бир 
айыбы да ёкъ. 

аты чыкъгъанда оравун 

айтып къояйым, биз «уруш-
батчылыкъ» деп къоягъан, 
акъчагъа сатылгъанлыкъ 
–  она шо тезден берли де 
токътатма герекли бул-
гъанч сув экенни пачалыкъ 
къурумланы къуллукъчу-
лары да яхшы англай, тек, 
балики, не этме герекни 
билмейдир... нечесе йыл-
ланы узагъында шо аврув 
аз болмай. Озокъда ватан-
гъа бакъгъан герти сюювге 
олай сувукъ еллер кар эт-
мес.

Уллу ватаныбыз россия, 
токътагъан майданы булан 
дюньяда инг уллу уьлке деп 
гьисап этиле. Бир янын-

дан гюн 
батса, би-
риси янын-
дан чыгъа. Ону 
йимик оьр даражалары 
булангъы кёп уьлке ёкъ-
дур. Ону ватандашы болуп, 
огъар  аминлик юрютмек 
сыйлы къуллукъ, сыйлы 
борч.

ватангъа аминлик-
де яшамакъ, о уллу на-
сип. Шо насип не экенни 
билмейгенлер аз тюгюл, 
кёп деп айтсакъ да ярай. 
Олайланы яман таъсири 
бек тие. Шо саялы да биз-
де Дагъыс танда даш-баш 
берив, урушбатчылыкъ, 
акъчагъа сатылагъанлыкъ 
халкъ арада гёрюне. 

Элин сюймек – уллу иш.
Элин сюйген эр азмас.
Сен де элингни сыйла,
Билмесе де къайырмас.

Набиюлла 
МАгьАММАтОВ.

сыЙЛы къуЛЛукъ, сыЙЛы бОрч
инсанны ичинде яшайгъан «сююв» – деген бе-
рекетли назик гьис гьар кимни де ич дюньясыны 
даражасын гёрсетеген гюзгюсюдюр деп айтсакъ 
да янгылыш болмас. балики шо бизин инг уллу 
байлыгъыбыз буса да ярай. сюювлени бир нече 
тюрлюлери бар саялы, къайсы алда экен деген 
сорав тувула.

Къаягент къорукъну дазула-
рыны ичиндеги юзюмлюклени, 
емиш бавланы салагъанланы 
сыдралары толумлашагъан-
да йимик, артдагъы йылларда 
гьайван-мал сакълайгъан онга-
ча агьлю хозяйстволаны (ЛПХ) 
ва шолай да сабанчы агьлюле-
ни (КФХ) санаву артып тербей. 
алгъа салынгъан агьамиятлы 
борчланы уьстюнлю кюйде 
яшавгъа чыгъарылыву да, ал-
дан берли топлангъан бай сы-
нав ташдырагъан кюйде,  болма 
имканлы тас этивлени алдын 
алывда салынагъан талаплагъа 
жаваплы кюйде янашывдан гьа-
сил бола.

Хазария элни тахшагьа-
ры Семендер Магьачкъала-
ны темиркъазыкъ боюндагъы 
Къараман авлакъда гьалиден 
30 йыллар алъякъда янгыдан 
къурулма башлады. Оьтген ас-
рубузну 90-нчы йылларында 
Къаягент райондагъы гьюсеме-
гент юртдан гёчюп гелип  албё-
рюгентде квартир тутуп агьлюм 
булан хыйлы йыллар яшагъанг 
сонг, эсделиги ярыкъ болгъур, 
анадаш газетибизин яратывчу 
къуллукъчусу къурдашым, пуб-
лицист эндирейли эревюллю 
улан Бийсолтан гьажимурадов-
ну яхшылыгъындан янгы яшав-
лукъ майданда уьй къурма план 
магъа да тюшген эди. 

тюшсе-тюшсюн, тел сетка 
тартып бегетип терек орнатдым, 
кюрчю салдым, биринчилерден 
болуп оьз гючюм-гьаракатым 
булан таш тизип уьй къуруп хас 
шагьатнама да алдым, яшама 
да башладыкъ. Бара-бара оьз-
гелер де уьйлер къурма, бавлар 
салма урунду…

 тек не этерсен, Сепаратор ва 
Ленингент посёлоклардан геле-

ген тувар бир тюгюл, эки тюгюл, 
тереклени айынма къоймай ча-
лилени бузуп заралландырып  
гёнгюнгню буза. Шо гьакъда 
туварчы Сайитге де бетлеме 
башладым, гьаманда йимик 
кеп болуп къарамай. Пайда 
ёкъну билген сонг метр ярым 
бийиклиги булангъы сеткадан 
атылып бавгъа гиреген эчкини-
кинден елини де гиччи, бою-сою 
да алаша сыйыргъа балта бу-
лан чапма тюшдю. Къарайман, 
артындагъы гюнлер балта ча-
былгъан ерине – ярасына соли-
дол сюртюлюп ямав салынгъан 
сыйыр бавума ювукъда отлай. 

гьали Семендерде планым-
ны айландырып алып бийик таш 
барулар ишленген. Бавумда 
шаптал, кюреге, гьармут, гьай-
ва, баъли, жие тереклер булан 
янаша юзюм борлалар да тю-
шюм бере. Биз де, торайларым 
да базаргъа харлы тюгюлбюз.

«Ёлдаш» газетни гетген йыл 
чыкъгъан ахырынчы номеринде 
баш редактору азиз Мичиги-
шевни «Дин ва яшав» деген са-
гьифасында «Сорав? Жавап!» 
деген тапкъырында «гишини 
малын бузгъан саялы гьайван-
ны еси жавап бермеге герекми? 
адамланы малына зиян этеген 
шолай гьайванны оьлтюрме-
ге яраймы?» деген соравуна 
гьазирленген жавап мени де 
айрыча тергевюмню тартды. 
Озокъда, гьайван-малны еси 
гечеси-гюню булан къаравсуз 
къоймагъа ярамай. Еси ёкъну 
бёрю ашар! гертиден де, гьай-
ванны заралындан ону къор-
къутуп яда огъар уруп сакълан-
магъа бола буса, оьлтюрмеге 
ярамай. амма гьайванны токъ-
татмагъа дагъы кюй ёкъ буса, 
шону оьлтюрмеге ярай, тек ян-

гыз шо зарал этеген вакътиде. 
Уьстевюне, шу гьайван алда 
да малгъа, транспорт юрюшге 
зиян эте болгъаны гьакъда бел-
гили буса».

Бек анасы йыламас деп де 
негьакъ айтылмай. айтмагъа 
сюегеним, заралны алдын ал-
макъ учун жамият ва пачалыкъ 
къурумланы арасында алда-
нокъ тийишли англатыв ишлени 
ва къорув чараланы оьтгермеге 
герек болагъаны гьакъ.

Къаягент районну топуракъ-
ларындан оьтеген «Кавказ» 
деген федерал трассаны ва 
шолай да поездлер юрюйген 
темир ёлну ягъаларында ер-
лешген юрт хозяйство агьами-
яты булангъы топуракъларда 
гьайван-мал сакълайгъанлагъа 
да заралгъа тарымасын учун 
айрыча сакъ болмагъа тюше-
дир.

– гьайван-мал сакълап 
оьз мадарын этегенлени ара-
сында тас этивлени алдын 
алывгъа байлавлу англатыв 
ишлени юрютювню тергев-
сюз къоймагъа ярамай, – дей 
Къаягент темир ёл станцияны 
начальниги Къурбан Хасбола-
тович гьасанов. – Шо кюйде 
чакъда-чакъда аманлыкъгъа 
байлавлу чараланы гёрмеге 
тюше.

– гьайван-мал сакълап те-
мир ёлгъа ювукъда отлатагъан-
лагъа сиз не йимик таклифлер 
бермеге сюер эдигиз?

– гьайван-мал сакълайгъан 
есилерини тергевюне байлав-
лу гьазирленген хас эсделик 
къурулгъан. Шонда эсгерилге-
ни йимик, биринчилей къарав-
суз къоймайлы уьстюнде туруп 
гьайван-малны темир ёлдан 50 
метр мезгил арекде отлатмагъа 
таклиф этиле.

– темир ёлларда уьстюнден 
ва тюбюнден транспорт, адам-
лар ва гьайван-мал оьтеген 
ерлерде низамы бузулмасын, 
зарал болмасын учун нечик та-
лаплар салына?

– гертиден де, шогъар бай-
лавлу болуп эсделикде темир 
ёллардагъы хас гечивлерден 
оьтювню низамы да токъташды-
рылгъан. Шонда эсгерилегени 
йимик, гечивден оьтювлер по-
ездлени жураларына гёре 5-20 
минутлар алданокъ токътатыла. 
Шо гьакъда да гьайван-малны 
гечивлерден чыгъарагъанлар 
темир ёл станцияны дежурный 
къуллугъуну начальниги булан 
гьакълашып оьтме герек.

гьасили, айлана ягъыбыз-
дагъы мал-матагь, табиат, то-
пуракъ, агъачлыкъ байлыкъ-
ларыбызны заралдан къоруп 
сакълавда бирлешип, гьакъла-
шып иш гёрюв гьажатлы масъ-
ала экени гьакъда биревге де, 
бир заманда да унутма тюшмей. 

къ. къАрАеВ.

сесЛеНиВНю  ОрНуНА  бАяНЛыкъ

къурбан  ГьАСАНОв:

«АМАНЛыкъгъА бАЙЛАВЛу 
чАрАЛАр гёрюВ АгьАМиятЛы»

республикабызны къыбла боюнда ерлешген къаягент 
райондагъы юртларда яшайгъан ватандашлар алда 
йимик гьали де оьзлер учун варисге къалгъан мер-
дешли тармакълагъа арт бермей чалышагъаны тер-
гевню тарта. шолайлыкъда, оьсюмлюкчюлюк, гьай-
ванчылыкъ булан машгъул болагъан тайпалар базар 
аралыкълар оьмюр сюреген девюрде халкъны ва па-
чалыкъны сурсат аманлыгъын болдурувгъа оьз къошу-
мун эте демеге ярай.

айлана якъ толгъан базарларда ва 
тюкенлерде яшавну даражасы къолунг-
ну аясында йимик ачыкъ болуп гёрюне. 
Сатыв-алыв ишлени натижасында ло-
май къазанчдан кимлер пайдалана де-
ген сорав тувулуна.

2024-нчю йылда сатыв-алыв  иш-
лерде 800 миллиард манатдан кёп оьл-
чевде мал айландырылгъан ва къул-
лукълар этилген. Др-ни сатыв-алыв ва 
промышленност министерлигини ёл- 
башчысы низами Халилов да  бизин 
охувчуларыбызгъа гёрмекли натижагъа 
байлавлу болуп англатыв берген.

– республикабызда мал чыгъарыв 
булан машгъул болагъан завод-фаб-
риклер алда йимик кёп тюгюл, – дей 
министр. – гьар тюрлю къуллукълар, 
маллар россияны оьзге регионларын-
дан ва тыш пачалыкълардан да ташы-
лагъаны ачыкъ болуп гёрюне. Шо сая-
лы сатыв багьалары да белгили кюйде 
артып тура. Шону учун бизге де кёп мал 
чыгъарагъан уллу идаралар къурмагъа 
тюше…

Дагъыстанда сатыв-алыв тармакъда 
ва шолай да мал болдурувда далапчы-
лыкъ булан машгъул болма муштарлы 
тайпалар бирни йимик тюгюл, сатывчу-
ланы сыдраларын толумлашдырагъан 
гюплер белгили кюйде артып тербей, 
натижада ерли производствону гётер-
мей туруп артагъан багьаланы алдын 
алма четим бола.

 Пачалыкъ кёмек гьисапда сатыв-
алыв тармакъдагъылагъа тюгюл, про-
мышленный малланы чыгъарагъан 
далапчылагъа банклардан этилеген 
къуллукъланы, субсидияланы ёрукълу 
кюйде пайдаландырыв заманны аслу 
талабы.

2020-нчы йыл декабрни 18-нде  чыкъ-
гъан 274 номерли рФ-ни гьукуматыны 
къарарына гёре Дагъыстанда болдуру-
лагъан пачалыкъ кёмекни къайдаларын  
токъташдырыв промышленный тар-
макъны оьсдюрювде де тогъатартывну 
имканлыкъларын артдырмагъа ёллар 
ачагъаны гьакъда унутма тюшмей. 
Шону учун далапчылыкъ булан машгъул 
болагъан тайпалагъа эсгерилген къа-
рарны шартларына гёре сатып алгъан 
техника къуралларына, машинлерине 
ва шону натижасында  производствода 
асув береген  янгы къайдаланы къол-
лайгъанлагъа этген харжыны  50 про-
центи пачалыкъ кёмек гьисапда къайта-
рыш этиле. 

тегин къайтарыш гьисапда бери-
леген харжлар бизин республика-
бызны инвестиция майданларында 
къурулагъан производство предпри-
ятиелерде янгы ишчи ерлени ачмагъа 
имканлыкъ бережек. Чыгъарылагъан 
промышленный малланы къадарын 
артдырмагъа ва шону натижасын-
да сатыв-алыв ишлени тышгъа харлы 
болмай генг кюйде юрютмеге кёмек 
этежеги де шекликни тувдурмай. неге 
десегиз, тышдан гелтирилеген про-
мышленный ва оьзге тюрлю маллар 
уьс тюне гьакъ къошулуп  бизин регион-
ну къоллавчуларына багьа токътай.

къарамагьаммат  
къАрАеВ,
экономика бёлюкню
редактору

БАГьАлАНЫ ТЫшГъА 
ХАрлЫлЫкъ 
дА ГёТере…

Муниципал районну баш гьакими Магьаммат Эльдерханов, юрт хозяйст
во управлениени начальниги Абдулбасир Къадиев ва ветуправлени

ени ёлбашчысы Равиль Къурбаналиев гьайванчылыкъ булан машгъул 
болагъан  сабанчылагъа буварывлар этеген вакъти.

Психологну таклифлери

яш тАрбияЛАВНу 
къАЙДАЛАры

(Давамы. Башы алдагъы номерде).

б) халкъны къолундагъы низам.

низамны бу къайдасы яшланы ва ул-
луланы бир-бирин толу кюйдеги англав-
гъа асаслана. Бу къайда лап гьакъыллы 
низам деп санала ва яшланы тарбияла-
вуна назик, инче ва сакъ янашывну талап 
эте. 

низамны бу къайдасы къолланагъ-
анда хата болгъанда, яшлагъа къатты 
басгъын этилмей. амма олагъа даим 
йымышакъ кюйде де янашмай. герек 
заманда ва ери болса, яшгъа сёз булан 
айтыла, уруша яда терсине этилген ян-
гылышы гьакъда арагъа салынып айтыл-
гъан сонг илиякълы, йымышакъ янашыла. 
Огъар мисаллар булан этген хатасыны 
гьакъын да айталар. 

Бу къайдагъа гёре къаттылыкъ ва йы-
мышакълыкъ янаша къоллана. 

Булай низам булан тарбиялангъан 
адам инг башлап намуслу болма тюше. 
Шу низамда оьсген инсан къылыкълы ва 
эдепли жазадан къоркъуп тюгюл, ол шо-
ланы жаны-къаны булан къабул эте ва 
шолар саялы жаваплы экенин англай, оьз 
алдында тёбен тюшмекни ярамайгъан-
лыгъын сезе, шону ювукъ да этмей.  

Шо саялы тарбияны бу низамына 
«оьз-оьзюне ёлбашчылыкъ этив, оьсдю-
рюв» деп айтыла. амма шо гьакъда яшгъа 
ачып-чечип англатмагъа герек. Ол булай 
неге этмеге ярай яда ярамай шону бил-
меге, себебин англап, шогъар тюшюн-
меге тарыкъ. гери урув неге болагъан-
ны англатса, яш шону тюзлюгюн, шолай 
болмагъа герегин тез къабул этер. 

Масала, яшгъа: «геч болгъанча орам-
да къалма», – деп айтабыз. Биз огъар ах-
шам болгъанда къоркъунчлукъ артагъан-
ны англатмагъа герекбиз ва шо саялы 
узакъ къалмасны гьакъында тилейбиз. 
Олай да, биз ону эркинлигин къыйыкъ-
сытмайгъанны да айтабыз ва ол тын-
главлу болса, эркинлиги узатылажакъны 
билдиребиз. 

Къысгъача айтгъанда, яшны чагъына 
ва англавуна гёре, ону булан хабарлай 
туруп, биз ол хата этерден сакъланмакъ-
ны гьайын этмеге герекбиз. Бир-бирде 
ери гелгенде биз огъар инанагъаныбыз-
ны гёрсетмеге герекбиз, ону пикрусуна 
да къулакъ асып. Шолайлыкъда, сёйлев, 
пикру алышдырыв булан биз яшыбызны 
тюз ёл тангламагъа, оьз гьакъылына та-
янып болмагъа уьйретмеге, оьсдюрмеге 
герекбиз. 

* * *
ата-аналаны агьамиятын айрыча тер-

гевюн тартмагъа герекли тарбияны бир-
бир къайдалары бола. гьар ишде йимик, 
яш тарбиялавда да (шону бир айрыча 
загьмат деп гьисап этме ярай) оьз низа-
мы ва къайдалары бола.

гьар ата-ана яшланы тарбиялавунда 
уьстюнлюкге етишмеге, яшы оьр къы-
лыкълы болгъанны сюе буса, шо низамны 
яхшы билмеге ва гьисапгъа алмагъа ге-
рекли. Бары да аврувлардан бир дарман 
болмайгъаны йимик яшланы оьсдюрюв-
де де янгыз бир къайда ёкъ. яшны тар-
биялав – гьар ким оьз даражасына гёре 
болудурулагъан иш. Шо саялы яшын оь-
сдюрегенде ата-ана авлетини хасиятын 
гьисапгъа алмаса бажарылмай. 

Альбина АкАВОВА, 
яшланы психологу

(Давамы гелеген номерде)

тёбен Къазанышлы Сайи-
да Зайирбекова нажмутдин 
ва Зайнап Ханмурзаевлени 
агьлюсюнде тувгъан.  анасы  
Зайнап Ханмурзаева кёп йыл-
ланы узагъында юртну яшлар 
бавунда тарбиялавчу,  ону за-
ведующийи болуп чалышып 
турду.  Сайида буса агьлю-
сюнде къызъяшланы уллусу.  
Ол гиччиден берли медицина 
къуллукъчу болмагъа,  адам-
ланы савлугъун яхшылашдыр-
магъа хыял этген.  Ол школаны 
битдирген сонг 1997-нчи йылда  
Буйнакск шагьардагъы ме-
дицина коллежде  охугъан ва 
2000-нчи йылда фельдшерни 
касбусуна ес болгъан. Шо йыл 
Буйнакск шагьарда ерлешген  
22421 номерли сагер бёлюкге 
медсестраны къуллугъунда ча-
лышмагъа башлагъан. 

Хас  асгер гьаракат баш-
лангъанда ол оьзюню медици-
на касбусуна, бажарывлугъуна  
бугюнлерде инг де артыкъ хар-
лы яралангъан  солдатлагъа 
кёмек этмек учун  Луганск ша-
гьарда  чалышмакъны тюз гёр-
ген. 

Озокъда,  давлар-шавлар 
юрюлеген  ерлеге бармагъа 
ким де тавакаллыкъ этмей, тек 
ол оьзю тюз къарар чыгъар-
гъанына ону юрегинде  бир де 
шеклик тувулунмагъан.  ва-
таныбызны якълайгъанланы 
савлугъун бакъмакъ, гьар ким 
оьзюнден болагъан кёмек эт-
мекни дурус гёрген. 

 Ол бугюнлерде Луганск ша-

гьардагъы госпитальда ишлей. 
Шо вакътини   ичинде ону на-
муслу  ва тындырыкълы иши 
саялы баракалла кагъызлар ва 
грамоталар булан савгъатла 
гъанлар. Сайида булан бирче 
чалышагъан  дагъы да юртлу 
къызлар да бар. Ону касбусуна 
аминлиги, сюювю башгъа иш 
ёлдашларына да уьлгю бола. 
яралылагъа ва аврувлагъа 
Сайиданы  илиякълыгъы,  кас-
бу бажарывлугъу тез заманны 
ичинде сав болмагъа болуш-
лукъ эте. Сайида кёплени яша-
вун къутгъармагъа, медицина 
тармакъгъа агьамиятлы къо-
шум этип болагъанлыкъны уьл-
гюсю деп ташдырып айтмагъа 
ярай. 

 Озокъда, агьлюсюню, ювукъ 
адамларыны якълаву, анг-
лавлугъу  болмаса бир ишде 
де тынч тюгюлю англашыла. 
Сайида хас асгер гьаракат 
юрюлеген бойгъа бармагъа 
токъташгъанда агьлюсю бир-
докъда къаршы чыкъмагъан. 
Олар къоччакъ къызардашы, 
къызы, анасы ва уьялюсю булан 
оьктем болалар. Олар барысы 
да ювукъ адамы учун талчыкъ-
май тюгюл, тек къоркъунчлукъ-
лагъа да къарамайлы, Сайи-
даны токъташгъанлыгъына, 
чы ныкъгъанлыгъына инана.   
Ону   эркъардашы Сайит Хан-
мурзаев де хас асгер гьаракат-
ны ортакъчысы. 

Бизге буса къоччакъ агьлю-
ню вакиллерине сав-саламат 
уьстюнлюк  къазанып агьлюле-
рине  ювукъ заманны ичинде 
къайтмакъны ёрамакъ къала. 

Патимат бекееВА.

сАЙиДА буЛАН ОьктеМбиз
хас асгер агьвалат юрюлеген бойда бизин къоччакъ ас-
герлерибизге кёмек этеген гьар тюрлю къуллукъларда 
чалышагъан  къатынгишилер  бар. Олар гьариси, уьюн-
ожагъын, агьлюсюн, оьсюп гелеген яшларын да къоюп,  
Ватанын къорумакъ,  якъламакъ учун   бары да гючюн 
салып чалыша.  Мен школадан берли таныйгъан   инче 
гьисли, сабур-саламат къызланы бириси  бугюнлерде  
украина бойда медицина къуллукъчу болуп чалышагъа-
нын англагъанда бир тамаша оьктем болдум. Медицина 
къуллукъчуланы да оьзлени  агьамиятлы борчлары бар. 
Олар да  герекли болгъанда оьзлени жанын аямай,  яра-
лангъан асгерчилени  яшавун къутгъара. Врачлар, мед-
сестралар гечесин-гюнюн бир этип дегенлей бизин  ас-
герчилени савлугъуну гьайын эте. 

 Шолай рагьмулукъ сиптеле-
ни Буйнакск районну ёлбашчы-
лары, билим берив ожакълары, 

айры-айры ватандашлары бек 
арив гёрюп якълайгъаны ва 
яшавгъа чыгъарагъаны да бу 

биринчи гезик тюгюл. районлу-
лар бирлешип савлай уьлке-
бизни парахатлыгъын сакълап 
къанын-жанын аямай ябушув 
юрютеген асгерчилеге кёмек 
къолун узаталар.

Фашист бендерчилер булан 
бетге-бет къаршы туруп ябушув 
юрютегенде санлары яралан-
гъан къоччакъ уланлагъа кёмек 
этип, оланы  гёнгюн алмакъ учун  
жыйылгъан исси опуракъланы, 
дарманланы, ашамлыкъ-сур-
сат малланы арасында школа-
ланы охувчулары оьзлени ювукъ 
адамлары йимик гёрюп оланы 
атына язгъан исси сёзлю, таъ-
сирли кагъызлары да бар.

Чакъда-чакъда шулай асил 
мурат булан оьтгерилеген са-
хаватлы ишлер бизин халкъ-
гъа нечакъы къыйын гюнлеге 
табушма тюшсе де, уьстюнлюк 
алма четимлик этме болма-
жагъына шагьатлыкъ эте. 

казим къАгьруМАН.

Суратда: яралангъан ас-
герчилеге онгарылгъан сав-

гъатлар.

САХАвАТлЫ кёмек
 украина бойда юрюлюп турагъан хас асгер гьаракатын-
да къоччакъ кюйде ортакъчылыкъ этегенде санларына 
яралар тийип ростов шагьардагъы 1602 номерли госпи-
тальда савлугъун беклешдиреген къоччакъ уланлагъа 
буйнакск районну ватандашларыны гезикли сахаватлы 
кёмеги етишдирилген.

Микроблардагъы  агъу къан-
тамурлагъа синге, адамны къар-
къарасындагъы аслу санла-
рыны–юрекни, бюйреклени ва 
башгъаларыны ишин бузукълаш-
дыра. Дифтерия – аврув  янгыз 
савлукъ учун тюгюл, яшав учун да 
къоркъунчлу.

Шо  аврувдан 1 йылдан 5 йыл-
гъа ерлиги чагъындагъы гиччи-
павлар, айрокъда кёп инжине, тек 
шо йылларындан оьтген яшлар 
да, уллулар да аврумагъа бола. 
Дифтериядан эмчекден айрыл-
магъанлары да, гьатта янгы тув-
гъан сабийлер де  авруй.

шо аврув нечик 
яйылма бола?

Дифтерия аслу гьалда ав-
руйгъан адамлардан таба къабу-
на. Сёйлейгенде, шюшгюрегенде, 
ёткюрегенде аврувлу  адамны 
тюкюрюгю чачырап, шону  булан 
бирче микроблар гьавагъа яй-
ыла. Шо гьава булан тыныш ала 
туруп, сав адам авруп къала.

Шондан авруйгъан адам къол-
лайгъан яда ону ювугъунда сакъ-
ланып турагъан савут-сабадан, 
опуракъдан, тёшек-ювургъандан, 
оюнчакълардан, китаплардан ва 
башгъа затлардан таба да къат-
намагъа, юкъмагъа бола.

Бир-бирде биревлени авзун-

да, бурнунда дифтерияны микро-
блары бар буса да,  аврумай 
къалмагъа да имканлы. Олагъа 
микроблар аврувлардан геле. 

биринчи 
аламатлары

Дифтерия юкъгъанда адам 
бир башлап оьзюн гьалсыз бол-
гъандай гьис эте, ашны таты-
вун билмей, ютагъанда тамагъы 
авурта. Биревлер шону грипп ав-
рувгъа гьисаплап да къоймакъ да 
бар.  Иссилиги гётерилмей къал-
магъа да бола. аврувну аламат-
лары чалт кюйде гючлене. Шон-
дан гьассиленегенлени тамагъы 
къарлыгъып, тынышын къыйын 
алалар.

тамагъы къысылып, тынышын  
алмагъа къыйын буса,  шо  диф-
терияны лап яман, къоркъунчлу 
журасы деп гьисаплана.  Дифте-
рия бир-бирде адамны бурнун-
дан таба билинмеге бола. Шо-
лай гезиклерде аврувну  бурну 
къызарма, шондан  къан  гелме 
башлай.

Аврувну алдын 
алма боламы?

Дифтериягъа къаршы укол 
этсе, шону алдын алмагъа бажа-
рыла.  Шону булан яшны къар-
къарасында аврувдан сакъ-
лайгъан гючлер тувулуна. Укол 
этилгенликни  натижасында яш-
лар, шолай чара гёрюлмегенлер 
булан тенглешдиргенде, кёп сий-
рек авруй, шо балагьдан  енгил 
кюйде арчыла.

тек уколлар яхшы натижалар 
берсин учун тийишли даражада 
ва токъташдырылгьан болжал-
ларда этилмеге тарыкъ экенни де 
унутмагъыз.

Буссагьатгъы вакътиде  яш-
лагъа уколлар этмек учун къол-
лайгъан дарманлар оланы уьч 
тюрлю аврувдан: дифтериядан, 
бувма ётелден (кёклюшден) ва 
жамчыкъ этлери къурушагъандан 
сакълай.

ата-аналар яшлагъа дифте-
риягъа къаршы бары да уколла-
ны  оьз заманында этдирме та-
рыкъ бола.

гиччи яшны югъагъан аврув-
лардан, шолай дифтериядан да 
сакъламакъ муратда адамлар 
кёп жыйылагъан ерлеге аз ба-
рагъан кюйню этмеге тюше.

– Дагъыстанда  хас асгер гьа-
ракатны гьар ортакъчысы айры-
ча диспансерде даим медицина 
тергевлени тюбюнде тура. Оланы 
арасында уьстюнде туруп, эки ке-
рен артыкъ дегенлей,  гьаракат 
этип  бакъмагъа тюшегенлери де 
бар. Бизин республикада  янгы 
къайдаларда къыйынлы операци-
ялар этилине. Эгер тийишли буса, 
биз асгер къуллугъундан азат-
лангъанланы  Дагъыстандан тыш-
гъа да бакъдырабыз. Уьйлерине 
къайтгъан бары да асгерчилени  
мекенли кюйде медицина къарав-
лардан чыгъарагъандан къайры, 

оланы аврувларыны алдын алмакъ 
да – бизин учун бек агьамиятлы ва  
сыйлы борчубуз да дюр.    

Бугюнлерде СвО-дан, асгер 
къуллугъундан эркин болуп  гелген 
339 асгерчиден  334-вю  диспан-
серизациядан оьтген. асгерчиле-
ни  256-сыны аврувлары арагъа 
чыгъып,  оланы больницада къар-
къарасыны гьалын тергеп,  бары да 
аврувларын багъып, сонг реабили-
тация бёлюклерде ерлешдирдик. 
Оланы да 172-си стационарларда, 
231-ри амбулаторияларда  аврув-
ларын сав этип чыкъгъан демеге 
ярай.   Медицина кёмекни бирин-
чилей  асгер къуллукъчуланы агь-
люлери  алмагъа тийишли,– деп 
билдирди  Дагъыстанны савлукъ 
сакълав министри ярослав глазов. 

Ол 2 номерли республика кли-
ника  больницаны, ветеранланы 
госпиталыны реабилитация бё-
люгюню къуллукъчуларыны жанлы 
кюйде иш гёрсетегенин  айрыча 
белгиледи. Шонда СвО-ну ор-
такъчыларыны неврология, къо-
лу-бутуна, юрюмеге кёмек этеген 
санларына байлавлу аврувларын  
аппаратланы гючю булан  къолай-
лашдыра. 

артдагъы 2 йылны ичинде рес-
публиканы больницаларын гьа-
лиги къайдалагъа гёре ишлейген 
реабилитация аппаратлар, ясан-
дырывлар булан таъмин этгенлер. 
Шоланы  авур кюйде санлары 
зараллангъанлагъа оьзлени сав-
лугъун яхшылашдырмагъа кёмек 
бар. СвО-ну 106 ортакъчысы ме-
дицина реабилитациядан  чыкъ-
гъанлар. 

Къайгъылы, къыйынлы сынав-
лардан оьтген асгер къуллукъ-
чулагъа ва оланы агьлюлерине 
психология кёмек тарыкъ гезик-
лер де аз болмай. Бугюнлеге 
ерли  асгер гьаракатлардан  азат 
этилген 215 адам ва  483 оланы 
уьягьлюлери  шо къуллукъдан 
пай далангъанлар. 

Эки йыл алъякъда Дагъыстан 
медицинаны гьалиги йимик имкан-
лыкъларын   гёз алгъа гелтирмеге 
де къыйын эди. Дагъыстанны сав-
лукъ сакълав министрини билди-
ривюне гёре, шолай онгайлыкълар 
бар экенни инг алдын оьзюню сав-
лугъуна агьамият берегенлер де, 
озокъда, гечеси-гюню булан бизин 
аманлыгъыбызны къоруйгъан лар 
да гьис эте. 

АМАНЛыгъыбызНы  къОруЙгъАНЛАр  учуН…
россияны Президенти В. Путин билдирген кюйде, 2025-нчи 
йыл– Ватанны якълавчуларыны йылы. Озокъда, инг башлап 
бизин аманлыгъыбызны гьайын этегенлени  савлугъун сакъла-
макъ, беклешдирмек биринчи ерде болмагъа герекни къайсы-
быз да англайбыз. эгер, адамны савлугъу осал буса, ону яша-
вуну маънасы толу  тюгюл экенни де гёребиз,  гёнгюлсюзлюкге 
дёнегенин де эслейбиз.   шо учун Дагъыстанны савлукъ сакъ-
лав министерлиги оьр технологияланы къоллап, оланы  тын-
дырыкълы кюйде бакъмакъ муратда реабилитация бёлюклер 
ачгъан.   
Мисал учун, сВО-ну ортакъчылары ва оланы агьлюлери  Ма-
гьачкъаладагъы 2 номерли республика клиника больницада 
(ветеранланы госпиталы)эркин кюйде  савлугъун яхшылаш-
дырмагъа бола. 

югъАгъАН АВруВЛАрДАН 
сАкъ бОЛугъуз

тюзю, аврувланы яхшысы болмай. къайсы да савлугъубуз 
учун зараллы. Амма  бир-бир врачлар, касбучулар  дифте-
рия деген югъагъан ва  къоркъунчлу аврув, айрокъда яшла-
рыгъызгъа къатнардан сакъ болугъуз деп чакъырыв этелер.  
шо зараллы аврувну  яягъан микроблар адамланы авзуна, 
тамагъына, бурнуна гирип, шонда оьзлени санавун кёп уллу 
чалтлыкъда артдыра, агъу да чыгъарып,  савлугъуна гючлю 
таъсир этмеге башлай. 

бетни гьазирлеген 
П. гьАЙбуЛЛАеВА. 

гьали къатын-къызлар башын 
не булан да бояй, олагъа не де эте-
лер. Озокъда, шондан сонг тюкле-
ри  тёгюлмей де боламы? Шогъар 
кёмек этежек эмни сизге таклиф 
этмеге сюебиз. 

Элли  грам каманы аласыз. 
Шону гиччи сырлы яда чыны чаш-
кагъа салып, къайнар сувгъа чо-
муп, оьзю иригенче ичинде къо-
ясыз. Сонг шогъар юз грам бал, 
къыравучдан чыгъарып эки аш-
къашыкъ хырынны (хрен), шон-
чакъы увакъ этилген самурсакъны 
къошуп бирикдиресиз. 

Шону башыгъызгъа сюртген-
че, тюклеригизни  учларына сиз 
къоллажакъ каш къуруп къалма-
сын учун, урлукъ май сюртесиз. 
Шо сиз онгаргъан дарманны чач-
ларыгъызны тамурларындан тутуп, 
башыгъызны бар ерине сингдирип 
ишыйсыз. Сонг буса, клеёнка бу-
лан ябып, уьстюнден исси болсун 
учун чюйъявлукъну чырмап, бир 
сагьатгъа ювукъ къоясыз. артда 
йылы сув булан жувуп тайдырасыз. 
аллагь сизге себебин къаршы эт-
дирсин. 

ПАЙДАЛы  НАсигьАт

чАчЛАры  
тёгюЛегеНЛеге 
ДАрМАН

шитиЛге  урЛукъЛАр  чАчыЛА 

россияны топуракъ байлыкълары ер юзюн-
деги умуми майданларыны алтыдан бир пайын 
елегени гьакъда белгили. тек шоланы 10 про-
центге ювугъу тюгюл эсе гьар тюрлю себепле-
ге гёре гьалиге ерли юрт хозяйство учун толу 
кюйде ишлетилмей. Ишлетилинеген ерлерден 
алынагъан тюшюмлер де башгъа-башгъа. гьа-
ва шартлагъа, этилинеген къуллукълагъа гёре 
бирни йимик рази къалдырмай. 

Шогъар байлавлу болуп бизин уьлкебиз-
де «юрт хозяйствону асувлугъу учун» деген 
пачалыкъ оьлчевюндеги милли проектде 
россияны аграр регионларыны борчлары да 
айрыча хат булан эсгерилген. Борчланы толу 
кюйде яшавгъа чыгъарылыву буса ерлердеги 
шартлар ва бар имканлыкълар, онгайлыкъ-
лар пайдаландырылагъан кюю булан тыгъыс 
кюйде байлавлу.

Дагъыстан россияны лап да къыбла боюнда 
ерлешген аграр республика. Оьсюмлюкчюлюк 
тармакъда бавчулукъ ва юзюмчюлюк булан 
янаша овощлар оьсдюрювге айрыча тергев 
бакъдырыла. тергевню даражасына гёре оьз-
тёрече гёрмекли натижалары булан къайта-
рышын эте. Дагъы да ачыкъ этип айтсакъ, би-
зин республикабызны авлакъчыларыны умуми 
гьаракаты булан йылда 1,5 миллион тондан 
да кёп язлыкъ овощлар оьсдюрюле, бавчула-
ны, юзюмчюлени къайратлы гьаракаты булан 
500–600 минг тонлагъа ювукъ юзюм ва шолай 
да емишлени башгъа-башгъа журалары къай-
тарыла.

Февраль бахчада-бавда доланагъанлар 
учун лап да жаваплы ай. язлыкъ ишни къышда 
башла деген кюйде, заманны гьар сагьатын 
асувлу кюйде къолламакъ учун алданокъ оьт-
герилмеге герекли ишлени гезигин токъташды-
рып, айрыча тептер юрютюп иш гёрсек агро-
техника чараланы низамы бузулмай. тийишли 
ишлер оьз болжалларында оьтгерилсе, озокъ-
да тас этивлер болмайгъанын кёп йыллыкъ сы-
нав ачыкъдан ташдыра. Къышны гюнлеринден 
де язбашгъа гьазирлик гёрюлеген ерлерде жа-
ваплы авлакъ ишлени барышында къыставул-
лу гьаллар тувулунмас.

не чачсанг, шону аларсан деп негьакъ ай-
тылмагъан. Овощлар оьсдюрювде де сайлам-
лы урлукъланы сан янындан къалгъа тюшеген 
натижалары да гьасил бола. Дагъыстанда 
тюзлюк боюндагъы топуракъларда гьаваны 
сувукълугъу къыш айларда кёп йыллыкъ оьл-
чевлерине рас гелмейгени артдагъы йылларда 
теренден ойлашмагъа борчлу эте. 

Овощланы жураларыны урлукъларын не за-
ман гьазирлемеге тюше деген сорав тувулуна. 
Шитил зараллы аврувлагъа ва зиянлы жан-
лагъа, гьаваны башгъа-башгъа шартларына 
гёре заралланмасын учун урлукъланы чачы-
лагъан болжаллары токъташдырыла.

Бадиржан адамны савлугъу учун пайдалы 
авлакъ ниъмат, санларына югъунчлу ва шекер 
аврувну алдын алагъаны гьакъда айтып къой-
сам да тамандыр. Шитил учун чачылгъан овощ-
ланы арасында бадиржанны урлукълары аста 
оьсе.  Февраль айдан тутуп, бадиржанны шити-
лин оьсдюрмек учун чаралар гёрмеге таклиф 
этилине. Бадиржан урлукъланы чачгъынча 
алданокъ марганцовка сувда йибитилген чю-
пюрек-къумач гесекге тёшеп исси ерде оьзе ги 
чартлагъынча къоюп къолласакъ чалт ва аман 
эки жумадан сонг тораяжакъ. Шитил оьсдю-
рюлеген ерни гьавасы да башгъа-башгъа 
болса, ерин алышдыра турсакъ оьсюмлюклер 
чыныгъа. Сугъарагъанда да сувун артыкъ эт-
мей бавукълугъун тергеп эртенлер ва ахшам-
лар бермеге тюшежек. Урлукъланы чачагъанда 
терен басдырмагъыз 1 сантиметр таман бола. 
топуракъны уьстю къатмайгъан кюйде къый 
болгъан полукъну яда торфну къоллап оьсдюр-
меге тюше.

гезиги гелгенде чакъны гьалына тергев этип 
оьзге овощланы урлукъларын да алданокъ 
гьазирлеп къурутуп бавукъ кюйленген яда буса 
орман топуракъгъа чачыгъыз. Овощланы ур-
лукъларын  инанып сатып къолдан – тюкенлер-

ден-базарлардан тарыкъ-
сыз харж этип алмайлы бар 
имканлыкълагъа гёре, ерине 
етишип бишген сайламлы ниъ-
матларындан гьазирлемеге уьйре-
нейик. 

Мисал учун, бадиржанны урлугъун бирев-
лер чий кююнде ичин сувгъа чыгъарып урлукъ-
ларын айырып ала ва гьазирлей. Оьзгелер сув 
тиймейген ерде къурума къоюп  сонг буса увуп 
урлукъларын чыгъара. Урлукълар аслу гьалда 
кагъыз яда буса къумач-чюпюрек дорбалар-
да тёшелип, гюе тюшмейген кюйде бек ерлер-
де сакълавгъа салына. Сан янлы урлукъланы 
айрыча къоруп сакъламагъа ва асувлу кюйде 
къолламагъа къаст этейик. Къаст этмесек бир 
зат да болмай. 

ТАЗАлЫкъдАН ГьАСил 
БОлА мОл Тюшюм

Бав-бахчаларда бир ва кёп йыллыкъ оьсюм-
люклеге этеген къыйын-харжыбыз, зая бол-
масын учун тийишли агротехника чараланы 
оьтгерив агьамиятлы. Шоланы лап да аслусу–
тазалыкъны болдурув. тазалыкъ аманлыкъны 
баш кюрчюсю. айтмагъа сюегеним, тазалыкъ 
болдурулса, зараллы аврувлар ва зиянлы жан-
лар къабунмас, тас этивлеге ёл берилмес. За-
мансыз-заманда оьтгерилеген къуллукълары 
да хайыргъа тюгюл, заралгъа токътай. Шо са-
ялы гьар йыл эринмейли  бахча-бавда оьтге-
рилеген чараланы оьзтёрече низамын сакълап 
юрютмеге къарайыкъ. Заралны уьстюне зарал 
болмас.

Балики оьтген йыл чола болмагъандыр, эки 
оьгюзюм аранда не ишим бар боранда деп па-
рахат турмайлы участкаланы гьалына тергев-
лю янашмагъа тюше. Къалгъан къалды-къулду-
ланы, япыракъланы, зараллангъан бутакъланы 
тайдырып-тазалап дегенлей, язлыкъланы ча-
чывгъа гьазирлик гёрмеге герекбиз.

тереклени тюплерине акъ чабыв да аслу 
гьалда аривлюк учун тюгюл, къатты сувукълар-
дан, ва шолай да гюнню яллавлу шавлаларын-
дан къабугъу ярылмасын учун оьтгерилеген 
чара. Чарасыз къалса, озокъда, къабугъу ярыл-
гъан емиш тереклеге аврувлар ва зиянлы жан-
лар кёп къабунар. Мол тюшюмлер тазалыкъдан 
гьасил болагъанын, тюзю, сынавлу бавчулагъа 
англатмагъа да тюшмей, англатывлар яш  янгы 
иш башлайгъан, бав салагъан касбучулагъа.

Чакъны гьалын билдиреген къуллукълар 
береген маълуматлагъа гёре бу йылда тюзлюк 
бойда сувукълар болмажакъ, къар ятмажакъ. 
Буса да, къыш къышлыгъын этмей къоймас де-
ген ёравгъа къулакъ асмакъ да пайдалы болур. 
яш тереклер айрыча къорулмагъа тюше, Зиян-
лы гемиривчю жанлар заралландырмасын учун 
тюплерине салынгъан къорув бавланы, алат-
ланы гьалына гёз къаратыгъыз. гючлю эшеген 
еллени натижасында осал байлангъан ерлери 
бошап ачылып къалмагъа бола. Къумукътюзню 

Каспий ягъа бойларында ер-
лешген юртхозяйство агьамияты 

булангъы топуракъларыбызда чил-
ле айда къаравулланмагъан алатопанлар 

болуп къалагъаны гьакъда унутмайыкъ. янгы 
орнатылгъан тереклени авуп яда буса бутакъ-
лары сынып къалмасын учун  байлавлар булан 
беклешдирсек заралгъа тарымас.

къушЛАр бизиН 
къурДАшЛАрыбыз

Къушлар бизин къурдашларыбыз деп не-
гьакъ айтылмай. язбашда олар биз чачгъан 
бир ва кёп йыллыкъ оьсюмлюклени  зараллы 
аврувлардан ва зиянлы жанлардан гьав этип 
къоруй. Къышда оланы бир тайпа журалары 
къатты сувукълардан къачып Къумукътюзге ге-
легенлери къаршылаша. Бизге этеген кёмеги 
учун оьзюбюз де чилледе олагъа языкъсынып, 
ер-ерде азыкъ салып къутукълар илсек къай-
тарышы да болмай къалмас.

Ем салынагъан къутукъланы соклар къую-
лагъан темир, кагъыз, къалыкъ къутукъланы 
боюндан гесип ичине гьар тюрлю емлени тё-
шемеге бажарыла. Школагъа янгы аякъ бас-
гъан мени торайым Патимат да шону тез анг-
лады. Семендердеги абзар бавумда оьзюм 
айтгъынча эшитип яда буса Интернетден таба 
гёрюп болмагъа ярай, гьармут терекге отлукъ 
гьазирлеп ичине ем салып мишиклер етмейген 
бутагъына илдирди. айтмагъа сюегеним, яш 
наслубуз шолай имканлыкъланы гьалиги за-
манда зарал учун тюгюл англавларын, билим-
лерин камиллешдирек учун къоллагъанына 
къарап сююнесен.

тОПурАкъ  АзыкъгъА  хАрЛы

гьар йыл бир яда буса кёп йыллыкъ оьсюм-
люклер учун пайдаландырылгъан топуракъ-
ларда азыкъландырыв ишлени оьтгеривге 
жаваплы кюйде янашмагъа таклиф этилине. 
неге десегиз, сав йылны боюнда топуракъ юрт-
хозяйство оьсюмлюклеге, чёп отлагъа  гючюн 
берип тюшюмю къайтарылгъандан сонг азыкъ-
гъа, сувгъа харлы бола.

Чилле айда минерал ва ерли кюйлевючлени 
бермеге геч тюгюл. Ишлетилинеген топуракъ 
бошай. Бизден алдагъылар шолай ерлени бир 
нече йыл сюрюп  къая болгъан яда буса оьсюм-
люклени ерлерин алышдырып чача болгъан-
лар.  гьали де шолай сынавгъа  арт бермеге 
тюшмей. Кюйленген топуракъда оьсюмлюкле-
ни тюшюм береген бюрлери молдан амалгъа 
гелегенине шеклик этме тюшмей.

таклиф бизден – иш сизден!

 гьазирлеген 
къ. къАрАеВ.

чиЛЛе  АЙНы  гюНЛери
Февраль (чилле) ай къатты сувукълар болса, 
яй яллавлу, исси болса язбаш салкъын болур

02  БИЛДИРЕ

 Интернетден алынгъан суратлар.
бетни гьазирлеген  Алав АлиеВ.

Алав Алиев

янгы йылгъы ял алыв байрам гюнлер аз 
замангъа буса да, Бештавну ювугъундагъы 
аччысувдан, темиркъаладан, Эсентюкден 
айланып, гезеп гелме арив имканлыкъ берди. 
Охувчуларыбыз мен  Пятигорск, Кисловодск, 
Железноводск, Ессентуки шагьарлар ерлеш-
ген ерлени  бырынгъы атларын къоллагъаны-
ма айып эте турмас бугъай. Сапардан къайт-
гъан сонг тувулунгъан  ичингбушдурагъан 
гьалекли ойлар уьйге къайтгъанда да пара-
хат къоймай.

тавлар элинде тувгъан адамны тавлар 
булан тамашагъа къалдырмагъа къыйын-
дыр. тек, тюзюн айтгъанда, шолай гёзеллик-
ни къаравулламай эдим. гёзеллик дегенде, 
инсанлар табиатгъа болгъан чакъы аз зарал 
гелтиреген кюйде, ону къучагъына сыйынып 
дегенлей, оьзлер учун тизив макан къурма 
бажаргъанлар.

Железноводскиде 100 йыл алъякъда те-
миртавну этегинде къурулгъан гезев парк  
янгыртылгъаны онча кёп заман да болмай.
Уллу акъ гюмезлерден, фонтанлардан оьте 
туруп, эки де ягъын къалын агъачлыкълар 
къуршагъан таш ёл булан юрюйбюз. Заманда 
бир токътап, ерни  тюбюнден агъагъан эмли 
сувланы ичип гененебиз. тав гьава къаркъа-
ранга бир тамаша енгиллик бере. Бирден ёл 
къыркъылып, канзилер бир чакъырымдан да 
артыкъ тюпге эниш  гете. Лап тюпде, канзи-
лер битеген ерде,эки тавну арасында, гюзню 
гёкшамарал ренклерине боялгъан орманла-
ны ичинде гёк кёл гёрюне. гетмей, гезеп тур-
магъа сюесен. Мунда гьар йыл миллионлар 
булан туристлер гелегенине де тамаша бол-
магъа тюшмейдир.

Дагъыстан Бештав бойлардан кёп арекде 
ерлешмеген. Бизин табиат шартларыбыз  да 
бир-бирине парх бере. гьатта  бизин табиат 
аламатларыбыз хыйлы артыкъ буса да ярай. 
неге дагъы, масъала, Буйнакск экинчи Кис-
ловодскиге яда Ессентукиге айланмагъан? 
айланасында тавлар, орманлар  ёкъму? яда 
эмли, дарман сувлар къытмы? Оьзгелерин 
эсгермегенде  янгыз къырыйындагъы Ишар-
тыдагъы, Къапчыгъайдагъы, атлыбоюндагъы 
булакъланы айтып къойсакъ да таманлыкъ 
эте. ата-бабаларыбыз асрулар бою шо сув-
лар булан савлугъун беклешдире гелген. Уьс-
тевюне, ювукъдагъы Солакъ къакъа, Сари-
хум, Каспий денгиз де туристлеге таъсир 
этмей, тергевюн тартмай къоймажакъ эди.

Бирдагъы бир къужурлу маълуматгъа тер-
гевюгюзню бакъдырма сюемен. Хоншу Став-
ропол крайда дарман сувлары булангъы бу-
лакъланы санаву 150-ге етише. Дагъыс танда 
буса, геологлар токъташдырагъан кюйде, 
шолай булакъланы санаву 300-ден де ар-
тыкъ. тек бугюнге ерли шо булакъланы 10 
проценти тюгюл ахтарылмагъан.

Биздеги гьаллагъа къарагъанда, инса-
нурлукъну табиатны ниъматларындан онча 
гьайы ёкъ ва шоланы хадирин билмейгенин 
гьар абатда эс этесен. айтагъаным, тавну, 
аркъаланы ташын, къайырын, чакъасын, то-
пурагъын, терегин паралап тура ва шондан 
бир тайпалар яхшы къазана. Оьзен-кёллени 
хабарын чы чыгъармагъа да сюймеймен. Шо 
саялы да Буйнакск «экинчи Кисловодскиге» 
бир заманда да айланмажагъына тамаша 
болмагъа тюшмей.

Бизге чи аллагьутаала бир уллу байлыкъ-
лар, ниъматлар берген.тек къумукълар ай-
тагъан кюйде, хадирин билмегенлеге хадир-
гюнлер тувмай! 

хАДириН  биЛМегеНЛеге  
хАДиргюНЛер  туВМАЙ

Аманлыкъны къоруйгъан  
къурумлар Дагъыстанны 
юрт хозяйство министерли-
гини гьайванчылыкъ уп-
равлениесини начальниги 
юсуфутдин юсуфовну  тут-
гъанлар. Огъар не йимик 
айыплавлар салынагъаны 
гьалиге билдирилмей. Оьзю 
министерликде тюнтювлер  
оьтгерилген.

Белгили кюйде, ю.юсуфов  

Дагъыстанны алдагъы вице-
премьери раюдин юсуфовну 
иниси бола. Ол 2019 –нчу йыл-
да  40 миллион манат бюджет 
акъчаны  законсуз харжлагъан  
деп, 5,5 йылгъа эркинликден 
магьрюм этилген эди. арт-
дагъы маълуматлагъа гёре, ол 
туснакъ болжалын оьтгерип 
уьюне къайтгъан.

Министерликдеги тергев-
лер узатылып тура.

январ айны 29-нда Магьачкъаланы аэро-
портунда полицейскийге 1,5 минг доллар 
урушбат берме къарагъан  дагъыстанлы жа-
гьил адам тутулгъан. Ол  тыш пачалыкъдан 
учуп гелген дёртевню дазудан тергевсюз чыгъ-
аргъанны сюе болгъан.

* * *

аманлыкъны  къоруйгъан къурумлар Хаса-
вюртда яшырылып  сакъланагъан 2 автоматны, 
2 тапанчаны, 5 гранатны ва 3 минг патронну 
тапгъан. ахтарывлар узатыла.

* * *

январ айны 28-нде полицейскийлер «Кав-
каз» федерал ёлну 753-нчю чакъырымында 
«Лада вестаны» токътатып, моторуну номер-
лерин тергегенде, машин бир йыл алъякъда 
хоншу азербайжанда урлангъанын токъташ-
дыргъан. 

* * *
Магьачкъалада турагъан жагьил къатынги-

шини иши тергевлерден сонг судгъа бакъды-

рылгъан. Ерли эр-къатын ону 93 йыл болагъан  
анасына къарамакъ учун гьакъгъа тутгъан 
болгъан. тек гьайлы янашагъанны орнунда ол 
эсли адамны токъалап, эрши сёзлер айтып 
урушуп тургъан.

* * *

январ айны 27-нде «астрахань-Магьач-
къала» ёлда 33 йыллыкъ къатынгиши оьзю-
ню «ниссан» маркалы машинин бек чалт 
гьайдап къаршы гелеген «Хундайгъа» урунуп 
ойтангъа тюшюп авлангъан. Къатынгиши шо 
ерде оьлген. Ону янында болгъан ёлдашы 
яраланып Бабаюртдагъы азарханагъа етиш-
дирилген.

* * *

Оьтген жуманы ичинде республиканы ёл-
ларында 19 хатабалагь болгъан. Шоларда  3 
адам оьлген ва 26 адам яралангъан. яралан-
гъанланы арасында 2 яш да бар.

артдагъы эки гюнню ичинде полицейский-
лер машинлерин эсирген кюйде гьайдагъан 37 
адамны тутгъан.

АкъЧА  САЯлЫ  ЭришГеНде…
Магьачкъаладагъы совет 

район судда ерли далапчы-
ланы жинаятчылыкъ ишине 
къаралгъан. 

Судгъа бакъдырылгъан 
маълуматлагъа гёре, далап-
чы бир нече йыл хоншуда 
турагъан  тезги танышы булан 
гьар тюрлю сатыв-алыв иш-
лер юрюте гелген. тек 2019-
нчу йылда буланы арасында 
акъча саялы эришив башлан-
гъан. Шо заман айыпланагъан 
адам оьзюню инисин де къур-

шап, танышын ва ону уланын 
оьлтюрме токъташгъан. Жина-
ятчы хыялларын оьзлер яшав-
гъа чыгъарма сюймей, ягъа-
дан башгъа адамны тутгъан, 
огъар этежек «иши» учун ал-
данокъ сёйлешинген акъчаны 
бир пайын да берген. амма ол 
акъчаны алгъандокъ, шосса-
гьат полициягъа барып бил-
дирген, агъа-ини тутулгъан.

район суд  далапчыны 9 
йылгъа, ону инисин буса 5 
йылгъа эркинликден магь-
рюм этмек деген къарарны 

чыгъаргъан. Олагъа туснакъ 
болжалын къатты низамы бу-
лангъы колонияда оьтгерме 
тюшежек.

ЯНГЫ  къАрАрНЫ  ГьАЗирлеЙ
буйнакск шагьар суд   суд-

лукъ приставны шарт булан 
1,5  йылгъа эркинликден магь-
рюм этмек деген къараргъа 
гелген.

ахтарывчулар токъташ-
дыргъан кюйде, 2018-нчи йыл-
да ерли администрацияны 
арзасына гёре суд «Дослукъ» 
деген микрорайонда законсуз 
къурулуп турагъан яшавлукъ 

уьйлени токътатмакъ деп гьук-
му чыгъаргъан болгъан. 

Шону яшавгъа чыгъарывун  
судлукъ приставгъа тапшур-
гъанлар. тек къурулуш иш-
лер бир гюнге де токъталмай 
юрюлюп тургъан. натижада, 
арадан кёп заман да гетмей-
ли шо ерде 9 къабатлы уьйлер 
«оьсген». 

гьали суд законсуз къу-
рулгъан уьйню бузуп тайдыр-
макъ деген къарарны гьа-
зирлей.

ТерГевлер  уЗАТЫлЫП  ТурА

дагъыСтанны халкъ шаИрИнИ  115  йыллыгъына

аткъай гьажаматовну гьакъын-
ды тотурбий тотурбиев харж берип 
Осетияны киностудиясы 2006-нчы 
йыл документли фильм чыгъар-
ды. Ону сценаристи гьисапда мен 
огъар «вся жизнь с историей сли-
лась» деген ат такъмакъны таклиф 
этдим. аткъай да, режиссёр да шо 
атны къабул этдилер. тарих булан, 

озокъда, гьар кимни яшаву бай-
ланмай болмай. тек аткъай йимик 
совет тарихибизни гьар тархына 
дегенлей байланып, ону татли-ач-
чы татывларын татыгъан язывчу-
лар аздыр.

Бырынгъы Эндирейде тувгъан 
аткъай шо бырынгылыкъны бай 
мердешлерин, сигьрулу-сыралы 
сырларын савлай яшавунда сакъ-
лагъан. амма олагъа чомулуп-
батылып дегенлей къалмай, янгы 
яшавну талапларына да толу кюй-
де табылгъан. 1929-нчу йылда Буй-
накскиде педагогика техникум-
да охуй. Москвада М.горькийни 
атындагъы институтда оьр ада-
бият курсланы битдире. 1934-нчю 
йылда СССр-ни язывчуларыны 
союзуну члени бола. язывчуланы 
къумукъ секциясыны ёлбашчысы 
болуп чалышгъан, яш язывчулагъа 
кёп кёмек этген. аткъай СССр-ни 
язывчуларыны биринчи съездинде 
болгъан, рСФСр-ни язывчуларыны 
биринчи съездинде ортакъчылыкъ 
этген, ону союзуну правлениесини 
члени болгъан. 

аткъай горькийни, Стальский-
ни, Цадасаны гёрген, олагъа тын-
глагъан. Э.Капиевни, р.нуровну, 
арсений тарковскийни яхшы та-

ныгъан. Ол къаст этип фольклор, 
адабият асарланы жыя, аяв ака-
вовну генг кюйде арагъа чыгъара. 
аманхорну, йырчы Къазакъны, 
Къазияв алини, Манку Мингишевни 
ва оьзгелени яратывчулугъун ах-
тара. Дав йылларда ол «Фронтгъа, 
ёлдаш, фронтгъа», «алгъа, ёлдаш, 
алгъа» деген китапланы чыгъара. 
«Къумукъланы йыр хазнасы» де-
ген антологияны чыгъарывда аслу 
къошум эте. яратывчулукъ ишде 
де, поэзия, проза, драматургия, 
публицистика, тажумачылыкъ тар-
макъда да тамашагъа къалардай 
иш этген.

1928-нчи йыл «Ёлдаш» газетде 
аткъайны биринчи шиърусу чыгъа. 
1930-нчу йылда «юртда» деген 
гиччи пьесасы, «тургъузса ирк, 
ятдырса ит» деген хабары чыгъа. 
Ондан сонг совет заман талап эте-
ген асарлары, «тупав» деген ада-
биятда янгы ёл гёрсетеген повести 
айры китаплар болуп чыгъа. Уллу 
ватан давну йылларында ол къа-
ламын къылычгъа айландырып де-
генлей чалыша. «Болат къапгъун», 
«ансар» деген пьесалары къумукъ 
театрда ойнала. «юлдузум» деген 
йыр ва хабар китабы, «Мен оьк-
тем мен» деген Зайналабит ва ну-

гьай Батырмурзаевлеге багъыш-
лангъан повести чыгъа.

Давну заралларын тайдырмакъ, 
янгы яшав къурмакъ учунгъу чалы-
шывунда «Сотав булан рашия», 
«рабият», «Къубагийик мююзлер», 
«айдемир», «юрт тойда», «Къызыл 
яр» деген поэмалары, «Къумукъ 
тюзде» деген повести, «Игитни 
агьлюсю» деген хабары, «акъ гё-
гюрчюн» деген ёммагъы чыгъа. 
«гуглухай», «гелинлер», «Дослукъ-
ну кёпюрю», «Сотав булан рашия» 
деген пьесалары къумукъ теат-
рда ойнала. Москвада орус тилде 
айры-айры 9 китабы чыгъа. Ону 
асарлары ингилис ва гюржю тил-
лерде де чыкъгъан.

аткъай горькийни, толстойну, 
гогольну, Пушкинни, Лермонтовну, 
Чеховну асарларын къумукъ тилге 
де гёчюрген.

аткъай гьакимович гьажаматов 
Стальскийни атындагъы савгъат-
гъа, «гьюрметлев Белги» деген ор-
денге ва оьзге савгъатлагъа да ес 
болгъан.

Оьзюню савунда  профессор
 Абдулгьаким гьАЖиеВ                      

Аткъайны гьакъында язгъан 
пикрулары.

АткъАЙ  гьАЖАМАтОВНу  гьАкъыНДА

оьтген асруну 80-нчи йыллары…дагъыстанны язывчуларыны со-
юзу яш шаирлер, язывчулар булан жыйын оьтгерди. белгили 

язывчуларыбыз, шаирлерибиз къумукъ секцияны жыйынына барыбыз-
ны да жыйды. оьзлени де танытып, бизин де танып, язгъанларыбызны 
ортагъа салма алгъасады. Повестге тартмайгъан, бираз узунлашгъан 
«хата» деп аты булангъы хабарым дагъыстанны халкъ шаири аткъай 
гьакимович гьажаматовну къолуна тюшдю. «хата, муну охужакъ ата»,–
деди ол. уьйдеги телефонумну номерин алды.

уьч гюн юрюлген жыйын да битди. кёп пайдалы насигьатлар, ёравлар 
да айтылды шаирлеге. Проза язагъанланы гьакъында сёз ёкъ. арадан 
жума гетди. уьйдеги телефон зенг урду. гьазиринде таныдым, аткъай-
ны тавушу. Саламлашды. «бизге багъып айлан», деп трубканы салып 
къойду. кимден билдим, гьали эсимде ёкъ, адресин билип уьюне бар-
дым. «Мундан повесть этсенг яхшы»,–деди ол. кёп насигьатлар берди, 
ёравларын айтды. гьасили, шо биринчи ёлугъувдан сонг оьзю чакъырып 
да, чакъырмай оьзюм барып да мени аткъай булан санаву кёп ёлугъув-
ларым болду. бир нече керенлер ол къонакълыкъда бизде де болду. 
ону ата юртума, оьзге шаирлер де булан школадагъы охувчулар булан 
ёлукъма алып да бардым. ону булангъы гьар ёлугъув, гьар лакъырыбыз 
кисе тептеримде язывлар къоя эди. шо язывлардан бир-экиси… 

яраш  биЙДуЛЛАеВ.

АткъАЙ  буЛАНгъы  ёЛугъуВЛАрДАН…

АткъАЙНы тиЛиНДеН

АНА ДА сАВ, бАЛА ДА
аткъайны атасы гьаким эки ат егилеген пайтону да булан чачыв ав-

лакълагъа, къотанлагъа къарама юрюй болгъан.
Шолай бир гезик барагъанда уьй къуллукълар учун ону-муну алмагъа 

деп къатыны да геле. ногъай чёллеге етише барагъанда яшгъа авур къа-
тынына тулгъакъ тийип къала. Ону бир ногъайлы агьлюню ожагъына гий-
ирелер. Хыйлы заман гетип уьй еси чыгъа.

– воллагь, ана да сав, бала да сав, тек, – деп токътай ол.
– Оьзю савму? – деп алгъасата ата.
– Сав, сав!
– Мин пайтонгъа, сеники, – дей ногъайлыгъа ол.
Муну эшитген абай: (аткъайны атасыны анасы) –гьейлер, муннай 

– аннай болсун ол ногъайлы. Къыз тувгъанда сююнчю айтагъан ерни 

биз чи гёрмегенбиз. Эки ат егилеген пайтонну бергенни дагъокъда, 
– деген.

АННА тиЙсиН МАгъА гёз
абай къардашларындан къалгъан етим яшны сакълама ала. Ону 

башына къычыв чыгъып, бир аз ери кечел болгъан. Эртен ашгъа агьлю 
булан бирче ол яш да олтура. Бешикге салынагъан гиччи яшы булангъы 
гелин (аткъайны анасы) “Мени яшыма кечел югъажакъ”,  – деп тепсиден 
тая.

– анна тийсин магъа гёз, – деп абай хонтурлана.
Муну эшитген эри къатынын яшы да булан тавукъ уягъа салма буюра. 

янгы гелин яшы да булан тавукъ уяда уьч гюн тура.

АЙтДыММы ДАгъы…
аткъайны атасы бир ички йыбавда  яхшы йыр айтгъан йыравгъа хош-

ланмакълыгъындан кепи гелип: – Сабаны булан сегиз оьгюзню сагъа 
бердим, – дей.

Бояв тамурлар чыгъарагъан семиз, къуватлы оьгюзлер егилеген уллу 
сабан болгъан.

Экинчи гюн хабары чыкъгъанда: – айтдыммы дагъы, – дей ол.
Бу хабар анасы абайгъа етише.
– Мени уланымны эки сёзю болмас, – деген анасы.
Сабаны булан оьгюзлер де йыравгъа къала.

 “къуВАЛАМА герек”
Бир гюн эртен абай увакъ-тюек къуллукъланы эте туруп отбашдагъы 

сютю ташып къала. Ол гелинлерине къарсалай.
– Буланы барын да къувалап ёлуна салма герек. Отбашдагъы сютню 

гёрме гёзлери ёкъ. Буланы уьйде сакълама ярамай…
– я, абай, барын да къувалап нечик болур? Къатнашгъан, къошулгъан, 

яшлары бар,–дей уланы гьаким.
– яшлары да булан къувалама герек!
– абай, башгъа кюйде этсенг нечик болур?
– не башгъа кюйде?
– Барын да къоюп сен гетип къалсанг,– деп мыйыкъ тюбюнден иржая 

гьаким.

АЖАЙыПЛыкъ

1
гиччи яшман. яшыл авлакъ.
яш чубукъдай тегиш ёл.
Линейкабыз гетди лавлап, -
аз ояз, аз терен къол.

Линейкабыз ёлдан тайып,
Чыкъды чечекли отгъа;
Дёгерчиклер бир ажайып
Дёгереди сеси ёкъгъа.
Эсимде шо ажайыплыкъ,
йымышакъ, яш, яшыл шыплыкъ.

2
гиччи яшман. Харбуз тарлав,
Кааба ёлдай узун хытал,
Хытал узун, харбуз завзав,
ала харбуз, къучаплап ал!

ала харбуз, алла харбуз,
гюренленген айдан уллу;
Саптакъ назик, бажарсанг уьз,
Мунча булай къайдан уллу.

Эсимде шо ажайыплыкъ,
Зор дёгерек ала шыплыкъ.

3
гиччи яшман. Къайтдыкъ ахшам
Къарангы уьюбюзге
гиччи яшман. Уьй бек пашман,
гелишмей кююбюзге.
Уллу анам. Быкъый-абай
ягъып онлукъ лампаны,
гьалла-лалай, вилла-лалай,
Къалдым ярыкъгъа къанып.

Эсимде шо ажайыплыкъ:
яшлыкъдагъы ярыкъ шыплыкъ.

* * *
ажайыплыкъ бисмиллам да дюр,
Макъамлы назмум, дуам да дюр,
гьатта алгьамдулиллам да дюр.

Йырчы ВА чырчы

Бизде ташланы
Шулай сырлары:
гьар ташгъа синген
Халкъны йырлары.

Шо саялы дей
Уста чырчылар:
Дагъыстандан кёп
Чыкъгъан йырчылар.

тарыкъ болгъанда
гьар адам бизде,
ташгъа айланып,
Болгъан тилсиз де.

Душмангъа ёлну
танытмас учун,
тавлу таш болуп
Билдирген гючюн.

тарыкъ болгъанда,
гьар таш башгъача
Хабар да берген
йырлап онгача.

Шо саялыкен
Уьй уста чырны
ташдан тизекен
абурлап йырны.

сюр, яшАВуМ, сюр!

юрегим шат мени,
гёнгюм толгъан бюр.

Ол китир гюнлени
Этдик кёрпе, сюр.
Сюр, яшавум, сюр!

Мен насип ораман,
Чачгъан эдим нюр.
Шогъар къуванаман,
Сюр, яшавум, сюр.

Дюньяланы хасы
яш дюньям ва кюр,
Болмаса болмасын
Шашгъанлар мюкюр.
Сюр, яшавум, сюр.

Шашгъанлар девюрге
Къаза тюпсюз кюр,
Биз буса оьтмеге
Ишлейбиз кёпюр
Сюр, яшавум, сюр.

юрегим шат мени,
гёнгюм толгъан бюр.
Шо китир гюнлени
Этдик кёрпе, сюр.
Сюр, яшавум, сюр!

бАриятгъА

Дагъыстанлы къумукъ къатын,
Биринчи ат сени атынг.
тавлар, тюзлер унутармы
Къутламагъа Бариятын?!

Балжибин бал этегенде
ал гюлюбюз Барият,
яз гетип гюз етегенде
гёнгюлюбюз Барият.

язбашланы барышында
Бюлбюлюбюз Барият!
Сагьналаны ярышында
Дюлдюлюбюз Барият!

эр Не, къАтыН Не?
Эрдир, къатындыр.
Къылычдыр, къындыр.
Къынгыр къылычны
Къыны да къынгыр.

Эр булан къатын;
Къайсы къылыч, къайсы къын.
айтма къыйындыр…
Енгили – къылыч,
Сабуру – къындыр.

АНтЛАНы АНты

«Къачып гетсенг, чачып гет» - деп
айта бугъай ногъайда.
«гьаракатгъа – берекет» - деп –
Балкъарда, Къарачайда.

«Берекет берсин» - деп айта,
Осетин иче буса да,
«Берекет гелсин!» - деп айта,
Къонагъы нече буса да.

яхшы явса янгургъа да
Къумукълар баркаман дей.
ях-х-ш-шы толгъан къысыргъа да
гьй, баркаман, гьай аман дей.

Берекетге бежен толсун,
Баркаман тепсиде болсун.
ашлыкъ, токълукъ, яшлыкъ, 
                                                          дослукъ
Даим бизде, сизде болсун.

Баркаман да, берекет де
Бири – бирини гьасили.
Баркаман гьакъана демек.
антланы инг де асили.

тАргъу тАВ - 
ДОсЛукъНу тАВу

артынгда агъачлыкъ,
алдынгда шагьар,
юртларынг ярата
ярыкълы яшав,
Бары да тавлардан
Сен танывлусан,
Кёп затгъа шагьатсан
Бизин таргъу тав.

Шавхаллар оьзлеге
Къаршы тургъанны
Жазалап, уьстюнгден
тюпге атгъанлар,
Эл учун кютмеге
намус тюшгенде
Эл батырлар кютюп,
Оьлюп ятгъанлар.

Досгъа дос болмагъа
Душмангъа – душман,
Бажаргъан бизин халкъ,
тарихге бакъсакъ.
таргъугъа тебинген
акъсакъ темирлан
Дагъыдан дагъы да
Болгъан дей акъсакъ.

Икрамсыз иран шагь
Бизге чапгъанда
таргъулар тартынмай
Давгъа да гетген,
Орусну гьакъыллы
Петир пачасын
аш булан, къаш булан
Къабул да этген.

Баракалла сагъа,
таргъуну халкъы,
Дослукъну башлагъан
арасей булан.
Шондан сонг таргъуда
тувгъан, яшагъан,
Орусхан, Орусбий
Орус кюй булан.

Шондан сонг таргъуну
турна гёз йимик
Сюзюк булакъ суву
татывлу акъгъан.
волгадан денгизге,
Денгизден бизге
гелеген гемеге
Маягъын якъгъан.

таргъу тав, батыр тав,
Дослукъну таву,
ташынгдан мюлк бола,
Сувунгдан дарман,
Сыртынга сав шагьар
Оьрленме тура,
Халкъынга гёрюне,
айлана, бар ян.

НОгъАЙ  къАЙДАДА

Биринчилей не яман?
Бирикмесе эл яман.
Экинчилей не яман?
Эркинлик ёкъ эл яман.

Уьчюнчюлей не яман?
Урушларда тюп яман.
Дёртюнчюлей не яман?
Дертли юрек кёп яман.

Бешинчилей не яман?
Беш бармакъсыз къол яман.
яв дегенде ялманып,
Савутлагъа чалманып,
Эл учун жан бермесе –
Барындан да шо яман!

къАДриягъА

ногъай чёл, ювшан тёбе –
торгъай бозлай кёгюнде,
Кекели мунглу гёбе
Биз батгъандай гёнгюне.

ногъай чёл, пашман тёбе,
тёбе башда тюлпан гюл.
Илбис гесгендей тёре
гюлю яллап, къалды кюл.

йырав оьлюп, йыр къалды
тынглар йимик, къарт дюнья,
Чечилмеген сыр къалды
Чечегингден, Къадрия!

сююНч

Лайла гелин къыз тапгъан,
Къыз тюгюл – къызыл будай.
Бу ожакъгъа битмейген
Берекет берсин Худай!

Лайла гелин къыз тапгъан,
Къыз тюгюл – къызыл алма.
амал бармы булай къыз
Къызардашларсыз къалма!

Лайла гелин къыз тапгъан,
Къыз тюгюл – къызыл чечек.
анасы къызлар тапма
гьеч болмасын эринчек!

Лайла гелин къыз тапгъан,
Къыз тюгюл – къызыл юлдуз.
Оьсгенде бу гюн болуп
Кёп юрекден ирир буз!

Лайла гелин къыз тапгъан
Къыз тюгюл – къызыл маржан.
Муну къуймурлугъуна
Сукъланып турсун гьар жан!

Лайла гелин къыз тапгъан,
Къыз тюгюл – къызыл якъут.
Оьсген сайын бу якъут
яманлыкълар болсун къыт!

Лайла гелин къыз тапгъан,
Къыз тюгюл – къызыл алтын.
атасы сандыкъ алсын
гьатта бешикден алдын!

Санныкъны да зенг уруп
ачылагъанын алсын.
Баш сепге бажив берген
гиччи савгъатны салсын!

бизДеги сююВ

акътерекни япрагъы
аякъ тюпде хашыллай.
Улан гёзлей, нечакъы,
Сюймеклигин яшырмай.

акътерекни бутагъы
Чертиле терезеге.
Къыз эшитмейми дагъы
Чыгъып къарамай неге?

акътерекни тюбюнде
Улан япыракъ авлай.
Къыз яйывну уьстюнде
Кюстюне туруп авнай.

Улан гёрме алгъасай,
Къыз гёрюшмекден къоркъа.
Биздеги сююв шолай –
тав ёлдай аркъа-торкъа.

сагьифаланы гьазирлеген 
яраш биЙДуЛЛАеВ.

Аткъай  гьАЖАМАтОВ:

«тАргъу тАВ–ДОсЛукъНу тАВу»

адабият

Жавапланы Дагъыстан 
муфтиятны 

фатава бёлюгю онгаргъан

сорав

Жавап

Мугьаммат Пайхаммар 
(саляллагьу аляйгьи ва 

саллям) булай айтгъан: «Мени 
уьмметиме бир заман геле-
жек, беш затны сюежеклер, 
беш затны унутажакълар. 
Дюньяны сюежеклер, ахы-
ратны буса унутажакълар; 
яшавну сюежеклер, оьлюню 
буса унутажакълар; къалала-
ны, уллу уьйлени сюежеклер, 
къабурланы буса унутажакъ-
лар; байлыкъны сюежеклер, 
огъар береген гьисапны буса 
унутажакълар; адамланы 
сюежеклер, еси Аллагьын 
буса унутажакълар».

али асгьаба: «Ким женнетге 
гирме сюе буса, яхшы амал-
ланы этмеге алгъасай, ким 

жагьаннемге гирме къоркъа 
буса, напсы буюрагъан гьа-
рам ишлерден сакълана, ким 
оьлегенин мекенли биле буса, 
леззетлер огъар гёрюнмей, 
ким дюньяны таныса, гьар бир 
мусибатлар, къыйынлыкълар 
огъар енгил бола», – деп айт-
гъан.

Умар асгьаба: «Кёп ювукъ-
ланы, къурдашланы гёрдюм, 
тек тилин сакъламакъдан 
яхшы къурдашны гёрмедим. 
Кёп опуракъланы гёрдюм, 
тек аллагьдан къоркъмакъ-
дан сыйлы опуракъны гёрме-
дим. Кёп малны, байлыкъны 
гёрдюм, тек аллагь берген-
ге рази болмакъдан артыкъ 
байлыкъны гёрмедим. Кёп 

яхшы амалланы гёрдюм, тек 
ихласдан, этеген амалны ал-
лагьны рази лиги учун этмек-
ден сыйлы амалны гёрмедим. 
Кёп тюрлю-тюрлю ашланы 
да гёрдюм, тек сабурлукъдан 
таъли ашны гёрмедим», –  деп 
айтгъан.

Осман асгьаба: «Ибадатны 
татывун дёрт затда тапдым. 
Биринчиси – аллагь борч эт-
ген амалланы этмекде, экин-
чиси – аллагь гьарам этген 
затланы къоймакъда, уьчюн-
чюсю – яхшылыкъ булан бую-
руп ва аллагьдан зувап умут 
этип, дёртюнчюсю – гьарамны 
гери уруп ва аллагьны ачу-
вундан къоркъмакъда», – деп 
айтгъан.

гьалиги заманда хыйлы-
лар яшавлукъ масъала-

лар ва къыйынлыкълар булан 
ёлугъа. Бир-бирде буса, шо 
авур юкге чыдап болмай, инсан 
яшавну татывун да тас эте…

Шолай адам гьалын яхшы-
лашдырмакъ учун бир зат да эт-
меге сюймей. Булай туруш даим 
къалмай, тайып къалма да 
бола, тек инсанны гьакъы-
лына уллу зарал этмеге де 
къоркъунчлукъ бар. 

амма шолай гьалгъа 
бойсынма ярамай, болгъан 
чакъы гьаракат этмеге та-
рыкъ!

яратгъаныбыз инан ды-
ра гъан  кюйде, гьар къыйын-
лыкъны ар ты булан енгиллик 
геле. Бизге гюч ва инаныв 
береген бир-бир аятлар да 
бар.

Къуръанда булай айтыла 
(маънасы): «гертиден де, 
гьар къыйынлыкъны ар-
тындан енгиллик тува. гьар 
къыйынлыкъдан сонг ен-
гиллик бола». 

Есибиз булай айтгъан (маъ-
насы): «Аллагь адамгъа ол гё-
терип болмасдай артыкъны 
салмай».

Бир-бир адамлар: «яшав 
неге онгмай?», «не саялы магъа 
бу къыйынлыкълар?», «неге ал-
лагь мени такъсырлай?» – деген 
соравланы бере. амма шолай 
ойланы иманы бар адам ба-
шына гелмекден сакъ турмагъа 
герек. 

Бир-бирде Есибизни къулу 
этген гюнагьлары ва яман иш-
лери саялы такъсырланмагъа 
да бола. Шолар гертиден де 
такъсыр экенни  къыйынлыкъ-
лагъа чыдамлыгъы ёкълукъ 
гёрсете. Бир-бирде такъсыр 
гюнагьлардан чайылмакъ учун 
йибериле. Башгъа гезиклерде 
буса,  яратгъаныбызны алдын-
да адамны даражасы артмакъ 
учун йибериле. 

гьар гюн «тангала янгы яшав 
башларман» деп ойлашабыз, 
тек алышынагъан зат гёрюнмей. 
Балагьлар ва къыйынлыкълар 
бизин гючлю ва сынавлу этме-
ге герек экенни унутмайыкъ. 
Сабурлукъ гёрсетмеге тарыкъ, 
неге десе шо болмаса, инсан 
ругьдан тюшмеге бола.

Къуръанда булай айтылгъан 
(маънасы): «гертиден де, чы-
дамлыгъы барлагъа арты ёкъ 
кюйде шабагъатлав болур».

тувулгъан гьалны ахтарып, 
гьаракат башламагъа герек 
бола. Бары да зат оьзлюгюнден 
онгайып къалажакъ деп пара-
хат къалмагъа бир де ярамас.  

адам не гьалдан да чыкъ-
магъа ва натижа чыгъармагъа 
бола. аслусу–аллагьгъа тава-
кал этмеге, Ону Къудратына 
инанмагъа, яшавда гёргенине 
сабурлу янашмагъа ва сонг 
ишге гиришмеге тарыкъ. Шо за-
ман, Есибизни пурманы булан, 
бары да балагьлар ва талай-
сызлыкълар, елли гюн кёллер 
къуруйгъанда йимик, ёкъ бола-
жакъны гёрежек. 

Бизин яшав ёлубуз бек къыс-
гъа ва къачан уьзюлежеги де 
белгисиз. Шо саялы асил бай-
лыгъыбызны – заманны – паш-
манлыкъгъа ва агь урувгъа йи-
берип турмайлы, пайдалы иш 
этейик. Масала, аллагьны эс-
геривге. Есибиз Къуръанда бу-
лай айта (маънасы): «юреклер 
Аллагьны эсгерив булан тюгюл 
эсе рагьат болмас». Инг четим 
гьаллардан чыкъмакъ учун, Ис-
лам дин адамгъа лап онгайлы 
ёллар гёрсете. 

голландиялы бир алим уьч 
йылны узагъында ахтарывлар 
оьтгерген болгъан. Бу ишде бу-
сурманлар ва бусурман тюгюл-
лер ортакъчылыкъ этген. Шонча 
заман тергевлер этилген сонг, 
ол алим булай натижагъа гел-

ген: «таймай Къуръан охуйгъан 
ва тюз кюйде арап сёзлени айт-
магъа болагъан, гьатта янгыз 
«аллагь» деп айтмагъа бажа-
рагъан бусурманлар оьзгелер-
ден эсе гьакъыл ва гьалек болув 
аврувлардан аз авруй». 

Ойланы яхшы якъгъа бакъ-
дырмагъа ва гьалекликден 

сакъланмагъа тарыкъ, неге 
тюгюл гьасси болув бир 
пайда да гелтирмей. Шат-
лыкъ ва яхшы ойлар паш-
манлыкъны биринчи душ-
манлары. 

Барлыгъыгъызгъа шю-
кюрлюк этип болмагъа 
тарыкъ. Инаныгъыз, биз 
аллагьутааланы хыйлы ниъ-
матларындан пайдалана-
быз! 

Игит къоччакълар ва 
багъый лы бийкелер янгыз 
ёммакъларда бола. гьа-
мангъы яшавда буса, бары 
да зат шолай шат болмай, 
мундагъы адам аралыкълар 
китапларда йимик болмай. 
Шону тез англагъан чакъы 

яхшы. Ичигизде хатиржанлыкъ-
ны сакъламагъыз, бол гъан 
чакъы тез бары да адам ланы 
гечмеге къарагъыз ва ен-
гилликни гьис этгенде Есибиз ге 
макътав этмеге унутмагъыз. 

яратгъаныбызгъа умут 
этивню бир де къоймагъыз ва 
Есибизден яшавугъузну яхшы-
лашдырмакъны даим тилегиз. 
аллагьгъа бакъдырылгъан ал-
гъышда уллу гюч бар. Пайхам-
марны (саляллагьу аляйгьи 
ва саллям) гьадисинде булай 
айтыла: «болажакъ къадаргъа 
дуадан башгъа бир зат да таъ-
сир этмес, оьмюр болжалны да 
бир зат да узатмас, яхшы иш-
лерден башгъа».

Болгъан чакъы кёп аллагь-
дан тилейик, неге тюгюл Ол ти-
леклени сюе.

гьадисде булай айтыла: 
«къудратлы Аллагьдан Ону 
рагьмулугъундан тилегиз, неге 
тюгюл Ол тилегенни сюе, лап 
яхшы ибадат буса – балагь-
лардан къутулгъанча сабурлу 
кюйде чыдамлыкъ». 

гетген-оьтгенни йибермеге 
уьйренейик. яшавубузну янгы-
дан башламагъа бола бусакъ, 
гьар гюнюбюз – таза кагъыз. 

– тувгъан яшгъа не йимик иш-
лер этилмеге яхшы ва шолар 
нечик этиле?

– яш тувгъандокъ этилмеге яхшы 
ишлер (сюннет): 

• тувгъан яшны онг къулагъына 
азан охумакъ

• сол къулагъына къамат оху-
макъ

• онг къулагъына «аль-Имран» 
сураны 36-нчы аятыны ахырын оху-
макъ

• онг къулагъына «аль-Ихляс» 
сураны охумакъ

• алданокъ чайнап йымышатып 
нарыстаны авзуна кабахурманы тий-
дирмек (кабахурма ёкъ буса, от тий-
меген не йимик башгъа татлилик де 
ярай, масала кишмиш) 

яш тувгъан еттинчи гюн этмеге 
яхшы:

• яшгъа ат такъмакъ (амма ата-
ана еттинчи гюнюне гьакъакъ сой-
магъа негет этмеген буса, атны тувгъан 
гюн бермеге яхшы)

• гьакъакъ соймакъ
• яшны башын юлюмек
• юлюнген сонг башына халюк 

(атир ийис) ва шафран сюртмек
• юлюнген чачны авурлугъуна 

гёре алтын яда гюмюш садагъа этмек 
(яда оланы багьасындагъы оьлчев бу-
лан акъча оьлешмек) 

Эгер тувгъан яш етти гюн битгенче 
оьлюп къалса, огъар шо болжал бит-
генче  токътамай ат такъмагъа яхшы. 

Эгер яш гюндюз тувгъан буса, етти 
гюнню санаву тувгъан гюнден тутуп 
санала. гече тувгъан буса, артындагъы 
гюнден тутуп санай. 

тувгъан гюнню санамай еттинчи 
гюнюне сюннет адатны этсе яхшы. 
Етти гюн битгенче алдын этмесе яхшы 
(карахат). Сюннет адатны еттинчи гюн 
этмеге бажарылмаса, къыркъынчы гюн 
этмеге ярай. Къыркъынчы гюн де ба-
жарылмаса, сюннет адатны яшгъа етти 
йыл битгенде этмеге яхшы. Эгер яшны 
савлугъу осал буса, сюннет адатны ол 
бираз къатгъанча къойса яхшы. 

– бусурманланы арасында оьс-
ген тек дини де, къайдан гелгени 
де белгисиз адамны бусурман 
къабурларда гёмеми? 

– тухум-тайпасы белгисиз, тек бу-
сурманланы арасында тувгъан, оьсген 
адам тувмакъ булан бусурман санала, 
гьатта ол намаз къылмай, ораза тут-
май болгъан ва фасикъ санала буса 
да. аслусу – ол имансыз тюгюл, динни 
инкар этмеген буса. 

Шолайлыкъ булан огъар жаназа 
намаз да къылына, бусурман къабур-
ларда да гёме.

гьАЛекЛикНи ДАрМАНы – къАтты иМАН

гьикМАтЛы  сёзЛер

МаСаЛЛы авУЗ ХаБар

чечеген ёммакълар

ДЁртЛюКЛЕр

 ● адабият

(Хабар)
Мен  бу  юртгъа ветеран-

ланы  арзасына гёре  радио-
дан гелген эдим. Олагъа да 
ёлугъуп, сёйлетип, автобус-
гъа чыкъдым. 

ана тилге агьамият бере-
ген беш-алты яш, токътагъан  
ерде «тил оюн» башлап йи-
бердилер. Булай оьтгюр, 
булай шат яшлар магъа тез 
арада ёлукъмагъан. ажайып 
пасигь сёйлейгенине тынг-
лама кепиме гелди, басып  
диктофонумну къошдум. 

– Бу гезик «къ» булан 
башлана:

– Къазан къайнай, – деди 
бириси. 

–Къазан къайда? – деп  
узатды янындагъы. 

– Къапуну къагъа.
– Къаргъа  къычыра. 
– Къалын  къаймакъ.
– Къанат къагъа. 
– Стоп, токътагъыз, уьч  

сёзге гёчебиз: къотандагъы 
къойлар къозлагъан. 

– Къапурну къонагъы къа-
ягентли. 

– Къазангъа  къапгъач 
къаплангъан. 

– Къаракъуш къарагъай-
гъа  къонгъан. 

– Къуймакъ къалач къы-
заргъан. 

– Къоркъач къояндан  
къоркъа.

– Къурбан къутулуп  
къайт гъан. 

– Къайыр къатын  къарса-
лай. 

– Стоп, токътайбыз, къа-
пиягъа гёчебиз:

–тетевге болсун тери тон, 
Сюймей  буса – пошёл 

вон! 
– Сюргенде  йимик  са-

бан,
Ол  болма герек  къабан.
– гьавгъа гетген али  де,
гелмей къалгъан  гьали 

де. 
– агъай геле  ат булан 
яннавурунда ят улан. 
– гертмени ашар аюв,
Жабаргъа яяр яюв. 
– ашагъаным туршу алча, 
Халисат  согъа халча. 
автобус гелип,  оюн  бё-

люндю. 
автобусну къаравул-

лап токътагъан аз заманны 
ичинде тилни тизгинин  тут-
гъан юртлу яшлар ана тилни 
татлилигин магъа англатма 
чыкъгъанда  йимик эди…  

Эсгерилген шо  гьаракатны  ба-
рышында ону ортакъчылары Уллу 
ватан  давну  тарихине байлав-
лу  билимлерин малим этген. Шо 
гьакъда  айта  туруп,  81 йыл алъякъ-
да Легинград  шагьарны къамавдан  
толу  кюйде  эркин  этивню  шартла-
рына байлавлу  оьтгерилген  гьара-

катгъа айрыча  тергев  берилген.
Инг  алда  гьаракатны  ортакъчы-

ларына «Ленинград къамавда» де-
ген  документли фильм гёрсетилген. 
Шо къагьрулу гюнлеге багъышлап  
оьзлени тенглилери этген  суратла-
ны  выставкасына  къарамагъа да  
имканлыкъ берилген. 

тюз айтгъанны тюзсюз англа-
мас. 

* * *
тюз боюнгну, тюз оюнгну къынгыр 

этип гёрсетелер яманлар. 

* * *
тюз юрюген тюзелер. 

* * *
тюзсюзлюк эшикден гирсе, тёле 

терезеден  чыгъар. 

* * *
тюз  бусанг да, тёречи булан 

эришме. 

Ол къонушгъа олтура,
Орнун акъдан  толтура. 
гечелер гёрмей – сокъур,
Баласын  тутсанг чокъур. 

* * *
гийген ала опуракъ, 
алгъан башына таракъ,
гьар гюн тангда йырына
Уяна бары да  халкъ.

* * *
Сызгъырып, сыйлап  болсанг,
Бийип  уллу  кеп  ала. 
тек  хатирин  къалдырсанг,
Бурну  салланып  къала.

(тавукъ)

 (хораз)

 (гюргюр)

гюнлени узакъ 
этеген кюй

Бир бай гиши алимге:
– Мен ишлемеге оракъчыланы  

тутгъанман, гюн узакъ  болсун учун 
не этмеге  яхшы? – деп  сорай.

алим булай жавап бере:
– ялчылагъа гьар гюн уьч керен 

этли аш бер, оьзюнг  буса ораза  
тут.  

Къурдашынгны гёзюнде
Чёпню гёрме инг башлап.
яманынгны, терсингни
Сен оьзюнг арек ташлап.

* * *
Берилген насигьатны 
Билмеге тюше сыйын. 
айтылгъанны англамай
яшав къурмагъа къыйын. 

* * *
арив сёз – жангъа азыкъ,
яман сёз – башгъа къазыкъ.
ялгъан айтып яшайгъан
Болажакъ оьзю языкъ. 

Н. б. 

 ● ОХув Ожакъларда

Аьмат  устАрхАНОВ

тилни тизгинин 
тутгъанлар

шАгьАтНАМАЛАр  тАПшуруЛгъАН
Алдагъы гюнлерде къаягент районну Первомайск  юртун-
дагъы с. багьамаевни атындагъы гимназияда оьрюм чагъын-
дагъы уланлагъа оьзлер асгер борчун кютегенлени гьисабы-
на алынгъанын гертилейген шагьатнамалар тапшурулгъан.

Эсерилген охув ожакъны ёл-
башчысы р. Межитовну сёзлерине 
гёре, торайып гелеген яшёрюмле-
ни патриот ругьда тарбиялав бу-
лан бирге, оланы  ватанны аман-
лыгъын сакъламакъ гьар бир 
ватандашны асил борчу экенине  
тюшюндюрмек оьтгерилген гьа-

ракатны алдына салынгъан аслу 
борчлардан  гьисаплангъан. нечик 
де, асгерге  чакъырылмагъа чагъы 
етишеген оьрюм  чагъындагъы 
гьар уланны да яшавунда янгы 
девюр башлана.  Олагъа тапшу-
рулгъан  шагьатнамалар да шону 
герти кюйде исбатлай. 

«яшАВгъА  эЛтегеН  ёЛ  буЛАН»
буйнакск райондагъы  пагьмулу яшлар булан иш гёреген центр-
да «яшавгъа элтеген ёл булан» деген  тарихи викторина оьтге-
рилген. 

К о н к у р с н у 
о р  т а к ъ  ч ы л а р ы 
бол  гъан 80 де 
кол лектив бир 
к ъ о н а к ъ ю й д е 
ерлешдирилген 
ва ашны бирге 
къабул эте бол-
гъанлар. Шолай, 
эртенги ашны 
къабул этип ту-
рагъан вакътиде 
Пермь шагьардан 
гелген «Сюрприз» 
деген ансамбль-
ни ортакъчысы 
андрей бирден 
полгъа йыгъылып 
къала, тынышын 
алып болмай, оьпкелери-
не гьава бармай бувула. 
Жыйылгъанлар не этерин 
билмей адап къарайлар. 
Шо заман Буйнакскиден 
баргъан яшланы аналары 
огъар биринчи кёмегин 
этме уруналар.

– Мен бир башлап ону 
эпилепсия авруву гелген-
дир деп ойлашдым, – дей 
къызы Майсаратны кон-
курсгъа узатма баргъан 
Зарема амаева. – Къа-
шыкъны  кёмеги  булан 
яшны авзун ачма башла-

дым, къабургъасына ят-
дырдым. яш буса гёгерип 
бара. не этегенни билмей 
ададым. яшны насибине 
бизден конкурсгъа бар-
гъан алина Магьаммато-
ваны анасы Лариса гули-
ева медицина къуллукъчу 
болуп табулду. Ол Буйнак-
скидеги яшланы поликли-
никасында ишлей экен. Ол 
гьазиринде яшны гёгерип 
гетгенини себебин билип 
огъар кёмек этме гиришди. 

андрей алма гесек-
ни ярты чайнап ютгъан 

экен. Ол да яшны терс та-
магъын да къалып, тыны-
шын алма къоймай. Лари-
саны бажарывлулугъуну 
ях шылыгъындан андрейни 
къутгъарма имканлыкъ 
болду.

Етишип гелген ско-
рый помощ къуллукъну 
вакиллери олагъа бара-
калласын билдирелер. 
ансамбльни ортакъчыла-
ры ватанына къайтгъанда 
Буйнакск районну баш-
чысы Уллубий Ханмурзаев 
Буйнакскидеги яшлар по-
ликлиникада медсестра 
болуп ишлейген Лариса 
гулиевагъа оьз еринде 
гёрсетген къоччакълыгъы 
учун баракалла билдир-
ген ва гюл байлам булан 
гьюрметлев грамота тап-
шургъан.

– Сиз не этегенин бил-
мей турагъан яшгъа би-
ринчи кёмегигизни этип, 
ону оьлюмден къутгъар-
гъансыз. Шо буса сизин 
яшлагъа бакъгъан дазусуз 
сюювюгюз барны гёрсете. 
Бу ишигиз бир уллу къоч-
чакълыкъгъа тенг санала. 
Бизин дагъыстанлылар 
гьар къайсы шартларда 
да гишиге кёмек къолун 
узатма гьазир турагъан 
халкъ. Шону учун да сизге 
гьакъ юрекден баракалла 
болсун, – деп билдирген У. 
Ханмурзаев.

гюлзар кАзиМОВА.

Суратда: Л.гулиевагъа 
гюл байлам тапшурул-

гъан вакъти.

яшЛАНы ДА, АНАЛАНы ДА 
уьстюНЛюгю

бираз алларда буйнакск шагьарда иш гёреген 
«кавказны яшлары» деген ансамбль Москвада 
юрюлген «Щелкунчик» деген бютюнроссия кон-
курсну лауреаты болгъан деген шат хабарны 
эшитип, гьакъ юреклерибизден сююнген эдик. 
гьали буса бизге шо конкурсну игитлери янгыз 
бизин пагьмулу къызларыбыз болуп къалмагъ-
аны, оланы  сапарда узатагъан аналары да 
оьзлени оьр даражада гёрсетме бажаргъаны 
белгили болду.

яшлар баву  билим ва 
тарбия берив ишде оьр 
сан янына етишгени учун 
лауреатны  диплому булан 
савгъатлангъан. 

артдагъы йылларда 
район администрациясы 
би лим беривге тергевлю 
къа райгъа ны гьакъда да 
эсгерме тюше. гьар йыл 
школалар янгыртыла, гьа-
лиги замангъа талап бе-
реген къайдада онгарыла, 
янгы яшлар бавлары къу-
рула, оланы материал-тех-

ника  базасы янгыртыла. 
ювукъ заманны ичинде 
тёбе поселокну школасы-
ны уллу ремонтлары баш-
ланажакъ, темиркъуюда 
янгы яшлар баву къурула-
жакъ. Оьзлени бар гючюн, 
бар пагьмусун салып ча-
лышагъан муаллимлени 
гьаракатыны гьакъында да 
айрыча эсгермеге тюше. 
Олар яшлагъа яшавда оьр 
уьстюнлюклеге, гьасиллеге 
етишмеге кёмек этелер.

Жават зАкАВОВ.

«гюНеш» ЛАП 
яхшы яшЛАр бАВу

хумторкъали районну къоркъмаскъала юртун-
дагъы «гюнеш» деген яшлар баву «россия Фе-
дерацияны лап яхшы къурумлары» деген ябыкъ 
конкурсда ортакъчылыкъ этген. шону гьасилле-
рине гёре «гюнеш» деген яшлар баву 2024-нчю 
йылда россиядагъы  школа чагъына етмеген яш-
ланы лап яхшы къурумларыны бириси деп гьи-
саплангъан. 

асгерге чакъырывну 
гьисабын юрютеген бё-
люклени ёлбашчылары З. 
татархановну (Уьчгент) ва 
С. абдурашитовну (гьажи-
дада) грамоталар ва акъча 
савгъатлар булан шаба-
гьатландырды. язбашгъы 
асгерге чакъырывгъа 
гьазирлик гёрювню вакъ-
тисинде районну асгер 
комиссарына кёп тюрлю 
соравлар болду. асгер-
ге чакъырылгъан яшланы 
Магьачкъалада тутгъаны 
гьакъында ва Магьачкъа-
ла военный комиссариа-
тындан  асгерге йиберге-

нине байлавлу соравлар 
берилди. асгер комиссар 
Шейхсайит Магьамматов 
асгерге чакъырылгъан-
лар булан заманында 
иш  юрютмеге тюшегенин 
англатды. Этилеген ишни 
оьз заманында юрютмек-
ни  агьамиятлыгъы гьакъда 
район администрацияны 
башчысыны  заместители 
Марат Жанбалов да эсгер-
ди. Ол айтагъан кюйде, ас-
герге чакъырылгъанланы 
онгача иш юрютеген меди-
цина къурумларда тергеп 
чыкъмай, район больница-
да тергемеге герек.

хуМтОркъАЛи  рАЙОНДАН  биЛДире

Асгерге чАкъырыВ 
къуруМЛу ОьтДю

Ватандашланы дыгъаргъа гёре асгер къуллукъ-
гъа чакъырыв комиссияны ва ишчи бёлюкню бу 
йылгъы биринчи генгеши хумторкъали районну 
жыйынлар юрюлеген залында оьтдю. Асгерге 
чакъырыв ишни юрютеген баш касбучу Абду-
рагьман Абакаров гетген йылны гьасиллерин 
чыгъарып, район асгерге чакъырывну планын 
толу кюйде толтургъанын айтды.

н. магомедов  –
отд. политики


